
ཚན་ཁག་      བོད་ཡིག་
༡    དཔྱིད་ཀྱི་ཁ་བ་

1 སློབ་ཁྲིད་ཀྱི་དམིགས་ཡུལ་དང་རེ་འདུན་ :
སློབ་ཚན་སྒྲ་དག་ཅིང་ཚིག་གི་གཅོད་མཚམས་འགྲིག་པོས་ཀློག་ནས་རྩོམ་པ་པོས་ཁ་བ་བབས་རྗེས་ཀྱི་ལྷ་ས་གྲོང་ཁྱེར་གྱི་ཉེ་རྒྱང་གི་རྣམ་པ་ཇི་ལྟར་གོ་རིམ་བཞིན་བྲིས་ཡོད་པ་ཤེས་དགོས།

2 སློབ་ཁྲིད་དཀའ་གནད་དང་གཙོ་གནད་  :  རྩོམ་པ་པོས་ཕ་ཡུལ་གངས་ལྗོངས་ལ་དགའ་བའི་

བསམ་བློ་ཕྱོགས་གང་དག་ནས་མཚོན་པ་བྱས་ཡོད་པ་ཤེས་དགོས།

ཚོགས་ཐེངས་དང་པོ་

སློབ་ཁྲིད་ནང་དོན་   སློབ་ཚན་ཀློག་རྒྱུ་དང་གོ་དཀའི་མིང་འགྲེལ་བྱ་རྒྱུ།

སློབ་ཚན་འདིའི་རྩོམ་པ་པོ་ནི་འཇིགས་མེད་དབང་གྲགས་ལགས་ཡིན།

མིང་འགྲེལ་

ཀ་ཕིབས་ → ཕྱོགས་གཅིག་ལ་རྩིག་པ་མེད་པའི་ཐོག་གཡབ་ཅན་གྱི་བསྡོད་གནས།

དཔྱངས་ → ཐག་པ་སོགས་ཐུར་དུ་ཁྲུལ་ཁྲུལ་དུ་གནས་པ་ལ་ཟེར།འཁྱུད་ → ལག་གཉིས་ཀྱིས་གཞན་ལ་འཐམས་པའི་དོན།

ན་བུན་→སྨུག་པ།ཆབས་ཅིག་ → མཉམ་དུ་ཞེས་པའི་དོན།ལྕུག་མ་ →འདིར་དབྱིབས་ནར་མོ་ལ་ཟེར།

སྦྱང་གཞི་ :གོང་གསལ་མིང་ཚིག་རྣམས་སྦྱང་དེབ་ཐོག་ཐེངས་གཅིག་འབྲི་རྒྱུ་མ་ཟད་བློ་འཛིན་ཐུབ་པ་བྱ་རྒྱུ།

ཚོགས་ཐེངས་ གཉིས་པ་ →བཞི་པ་

སློབ་ཁྲིད་ནང་དོན་       སློབ་ཚན་དབྱེ་ཞིབ་【སློབ་ཚན་ངོ་སྤྲོད་】
སློབ་ཚན་འདིའི་ནང་རྩོམ་པ་པོས་ལྷ་ས་གྲོང་ཁྱེར་དུ་དཔྱིད་ཀྱིས་ཁ་བ་བབས་རྗེས་ཀྱི་ཉེ་རྒྱང་གི་ཡུལ་ལྗོངས་དང་ཕོ་བྲང་པོ་ཏ་ལའི་རྣམ་པ་དེ་བཞིན་སློབ་གྲྭའི་ནང་རོལ་རྩེད་ཀྱི་བྱེད་སྒོའི་རྣམ་པ་བཅས་བྲིས་ཡོད།

  སློབ་ཚན་འདིར་རང་གྲུབ་དུམ་མཚམས་བདུན་ནས་ནང་དོན་གྱི་ཆ་ནས་ཁག་ལྔ་ལ་དབྱེ་ཡོད་དེ་ :

༡  ཁག་དང་པོར་ཨ་མས་ང་གཉིད་ལས་སློང་དོན་དང་བསླངས་པའི་དུས་ཚོད་དེ་བཞིན་རྩོམ་པ་པོ་ཁ་བར་དགའ་བ་དང་

ཁ་བ་བབས་རྒྱུར་རེ་སྒུག་བྱེད་བཞིན་ཡོད་པ་  ཁ་བས་གཡོགས་པའི་ཡུལ་ལྗོངས་ལ་བལྟ་འདོད་ཤིན་ཏུ་ཆེ་བ་བཅས་

མངོན་པར་བྱས་ཡོད།

༢  ཁག་གཉིས་པར་( 2﹏4)རྩོམ་པ་པོས་ཁ་བ་བབས་རྗེས་ཀྱི་རང་བྱུང་གི་རྣམ་པ་དང་ཁྱད་འཕགས་

ཀྱི་བཟོ་བཀོད་  དྭངས་གཙང་གི་མཁའ་དབུགས་བཅས་རེ་རེ་བཞིན་གསལ་པོར་བྲིས་ནས་རྩོམ་པ་པོས་ཁ་བ་

བབས་རྗེས་ཀྱི་མཛེས་ལྗོངས་མཐོང་རྗེས་ཀྱི་སེམས་གཏིང་གི་དགའ་སྣང་མཚོན་པར་བྱས་ཡོད།

རྒྱང་རིང་ནས་            ①ཁ་བས་གཡོགས་པའི་རི་བོའི་མདོག་②ཤིན་ཏུ་ཡངས་པོར་རྒྱུ་བའི་སྤྲིན་དཀར་

ཉེ་སར་བལྟས་            གྱི་ཕུང་པོ་དག་གི་དཔེར་དཀར་འཇམ་ལུག་བལ་བཀོད་ནས་དབྱིབས་དང་རྣམ་པ་

པའི་ཁ་བ་     1 རྒྱང་རིང    བྲིས་ཡོད་ ③གནམ་ངོ་དྭངས་རྗེས་ཀྱི་ནམ་མཁའ་ནི་སྔོ་ཞིང་བསངས་པ་མུ་

བབས་རྗེས་    གི་རྣམ་པ་   མཐའ་མེད་པ་ཞིག་ཡིན་པ་བྲིས་ཡོད།④རྒྱང་རིང་གི་རི་སྐེད་དུ་ན་བུན་

ཀྱི་ཡུལ་ལྗོང    ཕྱོགས་བཞི་      འཁྱུད་པ་ནི་“དཀར་གཙང་རི་བོ་དག་ལ་མགུལ་རྒྱན་བསྒྲོན་པ་དང་ཀུན་ནས་

ས་བྲིས་ཡོད།          མཚུངས་”ཞེས་ན་བུན་ད་ེམགུལ་རྒྱན་གྱི་དཔེར་བཀོད་དེ་རི་སྐེད་དུ་ན་བུན་

                  འཁྲིགས་པ་བྲིས་ཡོད།

ཉེ་བའི་     ① མྱུ་གུ་གསར་པ་འབུད་ལ་ཉེ་བའི་སྡོང་པོའི་ཡལ་གའི་སྟེང་དུ་བབས་པའི་ཁ་བའི་དབྱིབས་གཙོ་བོར་

རྣམ་པ་    བཟུང་ནས་བྲིས་ཡོད།② ལས་ལ་བརྩོན་པའི་མི་རྣམས་ཀྱིས་གྲང་ངར་ལ་མ་འཛེམས་པར་སྔ་པོ་

ཕྱོགས་ཉིས་ནས་  ནས་རང་རང་གི་ལས་གནས་སུ་སོང་སྟེ་འཐུས་ཤོར་མེད་པའི་སྒོ་ནས་ལས་འགན་སྒྲུབ་བཞིན་ཡོད་པ་

བྲིས་ཡོད་    བརྗོད་ཡོད།

རང་གྲུབ་དུམ་མཚམས་གསུམ་པར་ས་གཞི་ཁ་བས་བརྒྱན་པའི་དུས་ཀྱི་ཕོ་བྲང་པོ་ཏ་ལ་ནི་སྔར་ལས་ལྷག་པའི་དམར་

མདངས་རྒྱས་ཤིང་གཟི་བྱིན་འབར་བ་བཤད་ཡོད།

རང་གྲུབ་དུམ་མཚམས་བཞི་པར་ཁ་བ་བབས་རྗེས་ཀྱི་དྭངས་གསལ་གི་མཁའ་རླུང་བརྗོད་ཡོད།

ཁག་གསུམ་པར་སློབ་གྲྭར་འགྲོ་བའི་ལམ་བར་གྱི་མཐོང་ཐོས་མྱོང་གསུམ་བྲིས་ཡོད།

ཁག་བཞི་པར་ཁ་བ་བབས་རྗེས་ཀྱི་སློབ་གྲྭའི་ནང་གི་དགའ་རྩེད་ཀྱི་བྱེད་སྒོའི་རྣམ་པ་བྲིས་ཡོད།

ཁག་ལྔ་པར་རྩོམ་པ་པོས་ཁ་བ་མཐོང་བ་ལས་སེམས་ལ་ཁ་བས་མི་རྣམས་ལ་བདེ་སྐྱིད་བསྐྱལ་ཡོང་བ་དྲན་པ་དང་ཁ་བ་ལ་བསྟོད་

བསྔགས་བྱེད་དོན་ཅི་ཡིན་པ་བྲིས་ཡོད།

སྦྱང་གཞི་ ：ཤོག་གྲངས་ 7—  ༢ 、༣

༣  མགུར་གླུ་མཚན་པ་གཉིས་

མི་ལ་རས་པ་ནི་བོད་ཀྱི་ལོ་རྒྱུས་ཐོག་དངོས་སུ་བྱུང་མྱོང་བའི་ལོ་རྒྱུས་ཀྱི་མི་སྣ་གྲགས་ཅན་ཞིག་ཡིན་  ཁོང་ནི་

ལ་སྟོད་གུང་ཐང་སྐྱ་རྔ་རྩྭ་ཞེས་བྱ་བར་ཡབ་མི་ལ་ཤེས་རབ་རྒྱལ་མཚན་དང་ཡུམ་མྱང་ཚ་དཀར་རྒྱན་གཉིས་ཀྱི་སྲས་སུ་

སྤྱི་ལོ་ 1040 ལོར་སྐུ་འཁྲུངས་མཐར་སྤྱི་ལོ་1123 ལོར་སྐུ་འདས་ དགུང་ལོ་བརྒྱད་བཅུ་གྱ་བཞི་བཞུགས།

༡ སློབ་ཁྲིད་དམིགས་ཡུལ་དང་རེ་འདུན་

སློབ་མས་མགུར་གླུའི་ཚིག་བར་སྡེབ་སྟངས་ཀྱི་ཁྱད་ཆོས་ལྟར་སྒྲ་དག་གསལ་དབྱངས་གསུམ་ཐོན་པའི་སྒོ་ནས་

མགུར་གླུའི་སློབ་ཚན་ཧྲིལ་པོ་བློ་འཛིན་བྱ་རྒྱུ་དང་བརྗོད་བྱའི་ནང་དོན་གོ་བར་བྱེད་རྒྱུ་དེ་ཡིན།

༡ སློབ་ཁྲིད་དཀའ་གནད་དང་གཙོ་གནད་ ：   བྱང་ཆུབ་རྫོང་གི་བརྟན་གཡོའི་རྣམ་པ་དང་

ངང་ཚུལ་ཇི་ལྟར་ཡོད་པའི་ཁྱད་ཆོས་དང་གོ་རིམ་རྣམས་ཤེས་རྟོགས་བྱ་དགོས།

ཚོགས་ཐེང་སདང་པོ་

དབེན་གནས—→ ཁ་ཁུ་སིམ་པའི་གནས།

ཡོན་བདག་—→ ཆོས་ཡོན་གྱི་སྦྱིན་བདག་གམ་ཟས་ནོར་སྦྱིན་པ་གཏོང་མཁན།

ལྟེང་ཀ་ —→ ཆུ་མིག་གམ་རྫིང་བུ།

ཁོལ་པོ་ —→ གཡོག་པོ།

ཚོགས་ཐེངས་གཉིས་པ་དང་གསུམ་པ་

སློབ་ཚན་འགྲེལ་བཤད་  ：

༡

གནས་བྱང་ཆུབ་རྫོང་གི་དབེན་གནས་འདི་


ཕུ་ན་ལྷ་བཙན་གངས་དཀར་མཐོ་   མདའ་ན་ཡོན་བདག་དད་ལྡན་མང། བྱང་ཆུབ་རྫོང་གི་དབེན་གནས་འདིར་དབྱར་ཟླ་དྲུག་པའི་ནང་དུའང་ཕུ་རི་རྩེའི་གངས་དཀར་མ་བཞུ་བར་དངུལ་

མདངས་ཀྱི་འོད་ཟེར་ལམ་ལམ་དུ་འཁྱུག་པ་དང་མདའ་ན་ཟས་ནོར་སོགས་སྦྱིན་པ་གཏོང་མཁན་གྱི་སྦྱིན་བདག་དད་

ལྡན་མང་བ།

༢      རྒྱབ་རི་དར་དཀར་ཡོལ་བས་བཅད་     མདུན་ན་དགོས་འདོད་ནགས་ཚལ་སྤུངས་  

    རྒྱབ་ཕྱོགས་སུ་དར་དཀར་ཡོལ་བས་བཅད་པ་ལྟར་གྱི་གངས་རི་དཀར་པོས་བསྐོར་ཅིང་མདུན་ཕྱོགས་སུ་ནགས་ཚལ་སྟུག་པོ་

ཚང་ཚིང་དུ་རྒྱས་པ།

༣ སྤངས་གཤོངས་ནེའུ་གསིང་ཆེ་ལ་ཡངས་    དྲི་ལྡན་ཡིད་འོང་པདྨ་ལ་   རྐང་དྲུག་ལྡན་པའི་དར་དིར་ཅན་

   ཡངས་ཤིང་རྒྱ་ཆེ་བའི་སྤངས་གཤོངས་ནེའུ་གསིང་གི་གཞི་ན་པད་མ་མེ་ཏོག་སོགས་མེ་ཏོག་སྣ་ཚོགས་ཁྲ་ཆིལ་ལེར་

བཞད་པ་དང་དེ་ལ་བུང་བའི་ཁྱུ་ཚོགས་འཁོར་ཞིང་ཟེའུ་འབྲུའི་བཅུད་ལ་རོལ་བའི་སྙན་པའི་གླུ་དབྱངས་དར་དིར་སྒྲོག་པ།

༤    རྫིང་བུ་ལྟེང་ཀ་ཆུ་ངོགས་ལ་      ཆུ་བྱ་མགྲིན་པ་ཀྱོག་ནས་བལྟ་

   ལྗོན་ཤིང་རྒྱས་པའི་ཡལ་ག་ལ་     མཛེས་པའི་བྱ་ཚོགས་སྐད་སྙན་འགྱུར།

    རྫིང་བུ་དང་ཆུ་མིག་དེ་བཞིན་རྒྱུགས་ཆུའི་འགྲམ་དུ་ཆུ་བྱ་བག་ཡངས་སུ་རྒྱུ་བ་དང་དེ་རྣམས་ཀྱིས་ཐག་རིང་

ནས་ཕེབས་པའི་མགྲོན་པོ་ལ་མགྲིན་པ་བཏེགས་ཏེ་བསུ་བ་ཞུ་བཞིན་ལྟ་བ་  ལྗོན་ཤིང་རྒྱས་པའི་ཡལ་གའི་སྟེང་ན་

སྤུ་མདོག་བཀྲ་བའི་བྱ་དང་བྱིའུ་རྣམས་ཀྱིས་སྐད་སྙན་སྒྲོག་པ།

༥    དྲི་བཞོན་ཡོར་བུས་བཏབ་པ་ལ་     རྐང་འཐུང་ཡལ་གས་གར་སྟབས་བྱེད་

རླུང་གིས་ལྗོན་ཤིང་གི་ཡལ་ག་རྣམས་ཤིག་ཤིག་ཏུ་གཡོ་བར་བྱེད་པ་ནི་མཛེས་མས་གར་སྟབས་

བྱེད་པ་དང་འདྲ་བ།

༦   མཐོ་ཞིང་བསིལ་བའི་ལྗོན་ཤིང་རྩེར་      སྤྲ་སྤྲེའུ་ཡང་རྩལ་སྣ་ཚོགས་བྱེད།

    ལྗོན་ཤིང་མཐོན་པོའི་རྩེར་སྤྲ་དང་སྤྲེའུ་རྣམས་ཀྱིས་རང་སྣང་གང་འདོད་ཀྱིས་ཡང་རྩལ་སྣ་ཚོགས་སྦྱོང་བ།

༧   སྔོ་འཇམ་ཡངས་པའི་གསིང་མ་ལ་     རྐང་བཞི་དུད་འགྲོ་ཟས་ལ་བཀྲམ་

     གཡུ་ལྟར་སྔོ་ལ་ཡངས་ཤིང་རྒྱ་ཆེ་བའི་སྤང་ཐང་དུ་རྟ་ནོར་ལུག་གསུམ་ལ་སོགས་རྐང་བཞི་དུད་འགྲོ་རྣམས་ཟས་ལ་

བཀྲམ་ཡོད།

༨      དེ་དག་སྐྱོང་བྱེད་རྫི་བོ་རྣམས་        གླུ་དང་གླིང་བུས་སྐད་སྙན་འགྱུར་

     དེ་དག་སྐྱོང་མཁན་ཕྱུགས་རྫི་རྣམས་ཀྱིས་དགའ་བའི་ཉམས་དང་བཅས་གླུ་དང་གླིང་བུ་གཏོང་བ།

༩   འཇིག་རྟེན་སྲིད་པའི་ཁོལ་པོ་རྣམས་     ཟང་ཟིང་ལས་བྱེད་ས་གཞི་ཁེབས།

     དེའི་ཁོར་ཡུག་ཏུ་གནས་པའི་ལས་གཡོག་རྒྱུགས་པའི་མི་རྣམས་དལ་ཁོམ་མེད་པར་ལས་ལ་བྲེལ་ཞིང་

གནས་བྱང་ཆུབ་རྫོང་གི་རང་བྱུང་ཡུལ་ལྗོངས་ཀྱི་བཀོད་པ་དང་མཐའ་འཁོར་སེམས་ཅན་གྱི་ངང་ཚུལ་བྲིས་ཡོད།

སྦྱང་གཞི་  ：ཤོག་གྲངས་ 15→༢

༤   དབྱི་ཧོ་སྐྱེད་ཚལ་

     སློབ་ཚན་འདི་ནི་ལྟ་ཀློག་སློབ་ཚན་ཞིག་ཡིན་པས་སློབ་མས་སློབ་ཚན་འབྱོང་ཀློག་ཐུབ་པའི་

རྨང་གཞིའི་ཐོག་དབྱི་ཧོ་སྐྱེད་ཚལ་ནི་མཛེས་སྡུག་ལྡན་པའི་སྤྱི་གླིང་ཆེན་པོ་ཞིག་ཡིན་པ་དང་རྩོམ་པ་པོས་

དབྱི་ཧོ་སྐྱེད་ཚལ་གྱི་ཡུལ་ལྗོངས་ཇི་ལྟར་ཞིབ་འབྲི་བྱས་ཡོད་པ་ཤེས་དགོས།

ཚོགས་ཐེངས་

སྐྱེད་ཚལ་—→ མིས་བསྐྲུན་པའི་གླིང་ཁ།

ཁྱམས་ར་—→ ཁང་པའི་བྱ་འདབ་ཀྱི་འོག་ཕྱོགས་སམ་མཐིལ།

ལྡིང་ཁང་—→བསིལ་གྲིབ་གཡབ་དང་ལྡན་པའི་ཁང་པ།

གཟི་བྱིན་—→བཀྲག་མདངས་ལྡན་པའི་དོན།

རྫ་གཡམ་—→ ས་བསྲེགས་ནས་བཟོས་པའི་གཡམ་པ།

ཚོམས་ཆེན་—→ གསོལ་བསྟོན་སོགས་བཤམས་སའི་ཁང་པ།

ཚོགས་ཐེངས་གཉིས་པ་ནས་བཞི་པ་

   སློབ་ཚན་དབྱེ་ཞིབ།

 སློབ་ཚན་འདིའི་ནང་དུ་རང་རྒྱལ་གྱི་སྐད་གྲགས་ཆེ་བའི་སྐྱེད་ཚལ་ཏེ་དབྱི་ཧོ་སྐྱེ་ཚལ་གྱི་མཛེས་སྡུག་ལྡན་པའི་ཡུལ་ལྗོངས་ངོ་སྤྲོད་

བྱས་ཡོད་      སློབ་ཚན་དེའི་ནང་དོན་ཁག་ལྔ་ལ་དབྱེ་ནས་གོ་བ་བླངས་ཆོག་པ་སྟེ་

ཁག་དང་པོའི་ནད་ རྩོམ་པ་པོས་སྐད་ཆ་ཚིག་གཅིག་གི་ཐོག་ནས་དོན་གཉིས་བཤད་ཡོད་དེ་

① དབྱི་ཧོ་སྐྱེད་ཚལ་ནི་པེ་ཅིང་དུ་ཡོད་པའི་སྐྱེད་ཚལ་ཞིག་ཡིན་པ་བཤད་དེ་དབྱི་ཧོ་སྐྱེད་ཚལ་གྱི་

གནས་ཡུལ་བསྟན་པ་དང་ 

 ② དབྱི་ཧོ་སྐྱེད་ཚལ་ནི་མཛེས་སྡུག་ལྡན་པའི་སྤྱི་གླིང་ཆེན་པོ་ཞིག་ཡིན་པ་བརྗོད་པས་དེའི་ཁྱད་ཆོས་རགས་ཙམ་

བསྟན་ཡོད།

ཁག་གཉིས་པའི་ནང་དབྱི་ཧོ་སྐྱེད་ཚལ་གྱི་ཁྱམས་ར་རིང་མོའི་རྣམ་པ་བཤད་ཡོད།

ཁག་གསུམ་པའི་ནང་དབན་ཧྲོའུ་ཧྲན་སྟེ་ཚེ་རིང་རི་བོའི་མཛེས་ལྗོངས་ཀྱི་རྣམ་པ་བཤད་ཡོད།

ཁག་བཞི་པའི་ནང་ཁུན་མིང་མཚེའུའི་མཛེས་ལྗོངས་ཀྱི་རྣམ་པ་བཤད་ཡོད།

ཁག་ལྔ་པའི་ནང་རྩོམ་ཡིག་ཧྲིལ་པོར་མཇུག་སྡོམ་བྱས་ནས་རྩོམ་གྱི་མགོ་མཇུག་འབྲེལ་ཆགས་པར་བྱས་ནས་

སྤྱི་གླིང་ཆེན་པོ་དེའི་མཛེས་སྡུག་ནི་བརྗོད་ཀྱི་མི་ལང་བས་ མི་རྣམས་དངོས་སུ་གནས་དེར་ཕེབས་ནས་ཞིབ་ཏུ་གཟིགས་པ་ལས་

བྲིས་པ་ཙམ་གྱིས་ངོ་སྤྲོད་གསལ་པོ་བྱེད་མི་ཐུབ་པ་བསྟན།

སྦྱང་གཞི་  ：  ཤོག་གྲངས་21 —→ ༢

༥ ལྗོན་ཤིང་དང་མེ་ཏོག་གི་མིང།

༡. སློབ་ཁྲི་དམིགས་ཡུལ་  ：   སློབ་ཚན་འདི་བསླབ་པ་བརྒྱུད་སློབ་ཚན་ནང་གི་ལྗོན་ཤིང་དང་

མེད་ཏོག་གི་མིང་རྒྱུན་སྤྱོད་ཆེ་བ་རྣམས་བློ་ལ་འཛིན་རྒྱུ།

༢ སློབ་ཁྲིད་དཀའ་གནད་  ：སློབ་ཚན་འདིར་འཁོད་པའི་མིང་རྣམས་ངོས་འཛིན་ཐུབ་པ་བྱ་རྒྱུ་མ་ཟད་ དུས་
   དང་གཙོ་གནད་     རྒྱུན་གྱི་སློབ་སྦྱོང་དང་འཚོ་བའི་ཁྲོད་མ་ནོར་བར་བཀོལ་སྤྱོད་ཐུབ་པ་བྱེད་དགོས་

ཚོགས་ཐེངས་དང་པོ་གཉིས་པ་གསུམ་པ་སྤྱོད་རྒྱུ་

ཐ་སྙད་འགྲེལ་པ་ 

སེ་བ་ → ཤིང་ཕྲན་ཚེར་མ་ཅན་མེ་ཏོག་དམར་སྨུག་དྲི་ཞིམ་ཅན།

སྦྱར་པ་ → ཤོལ་པོ། ཡོ་འབོག་ → ཤིང་སྨན་གྱི་རིགས་ཤིག་།

འོམ་བུ་ → ཤིང་ཕྲན་ཞིག་གི་མིང།སྐྱེར་པ་ → ཤིང་སྨན་ཞིག་གི་མིང།

སྤེན་མ་ → མེ་ཏོག་དཀར་པོའམ་སེར་པོ་ཅན།

གུར་ཀུམ་ → མེ་ཏོག་རོ་མངར་ལ་བཞུ་རྗེས་བསིལ་བ་དང་ནུས་པས་མཆིན་ནད་སེལ།

ཐག་འཁྱུད་ → སྐྱེས་དུས་ཐག་པ་སོགས་ལ་འཁྱུད་དེ་སྐྱེ་བའི་མེ་ཏོག།

རྒྱ་སེ་ → མེ་ཏོག་ཚེར་མ་ཅན་ཞིག། ཧ་ལོ་ → མེ་ཏོག་ལྕམ་པའི་རིགས་ཤིག།

ཧད་ཏྰ་ → མེ་ཏོག་དྲི་བསྐ་བ་ཞིག་སྟེ་ཚོས་གཞི་དམར་པོ་དང་དཀར་པོ་སོགས་སྣ་ཚོསགཡོད།

སྦྱང་གཞི་ གོང་གསལ་མིང་འགྲེལ་རྣམས་སྦྱངས་དེབ་ཐོག་རེ་རེ་བཞིན་འབྲི་རྒྱུ།

༦ ཕྲད་རང་དབང་ཅན་བཤད་པ་

དང་པོ་   སློབ་ཁྲིད་རེ་འདུན་དང་དམིགས་ཡུལ་ →སློབ་ཚན་དེ་བསླབ་པ་བརྒྱུད་སློབ་མས་ནི་སྒྲ་དང་  
དང་སྒྲ་  དེ་སྒྲ་ བཅས་ཀྱི་ཕྲད་གསུམ་ངོས་འཛིན་ཐུབ་པ་དང་དེ་དག་གི་རྩ་ཚིག་བློ་ལ་འཛིན་ཐུབ་པ་དང་དོན་སྟོནཚུལ་
རགས་ཙམ་ཤེས་དགོས།

གཉིས་པ་  སློབ་ཁྲིད་དཀའ་གནད་དང་གཙོ་གནད་ →
    ཕྲད་དེ་དག་གི་སྦྱོར་ཚུལ་ཤེས་པའི་རྨང་གཞིའི་ཐོག་ནམ་རྒྱུན་སློབ་སྦྱོང་གི་ཁྲོད་དུ་ངོས་བཟུང་ཐུབ་པ་དང་

རང་ཉིད་ཀྱི་དོན་གྱི་འཇུག་ཚུལ་ལྟར་དཔེར་བརྗོད་འབྲི་ཐུབ་པ་བྱེད་དགོས།

   ཕྲད་རང་དབང་ཅན་ཞེས་བརྗོད་དོན་ནི་：ནི་སྒྲ་དང་ དང་སྒྲ་  དེ་སྒྲ་གསུམ་དོན་ལ་
སྦྱོར་སྐབས་རྗེས་འཇུག་ལ་ལྟོས་ནས་སྦྱོར་མི་དགོས་པར་དོན་ལ་ཐོབ་ན་རྗེས་འཇུག་བཅུ་པོ་གང་རུང་གི་
རྗེས་སུ་རང་དབང་དུ་སྦྱར་ཆོག་པས་ཕྲད་རང་དབང་ཅན་ཞེས་བརྗོད།

ཚོགས་ཐེངས་དང་པོ་

ནི་སྒྲ་བཤད་པ་ ：ལྗོན་དབང་ལས་ ：ནི་ནི་དགར་དང་བརྣན་པའི་སྒྲ་

   ནི་ཞེས་པ་དེ་དགར་བ་དང་བརྣན་པའི་དོན་གཉིས་ལ་འཇུག་པ་བསྟན་
⑴དགར་བ་ནི་ ：དགར་སའི་གཞི་གཅིག་ལས་དགར་ཆོས་ཤིག་ལོགས་སུ་བཀར་བའམ་
ཕྱེ་བ་ལ་ཟེར།
དཔེར་ན་ ：ཡོན་ཏན་ཅན་ནི་མི་ཡི་མཆོག་ལྟ་བུ་  （དགར་སའི་གཞི་མི་ཡི་ནང་ནས་

དགར་ཆོས་ཤོག་ལོགས་སུ་ཕྱེ་བ་ནི་ཡོན་ཏན་ཅན་མཆོག་ཏུ་དགར་བའོ་） གཞན་ཡང：བོང་བུ་ནི་དུད་འགྲོའི་ཐ་མ་ཞིག་རེད་   གཅན་གཟན་གྱི་ནང་ནས་སྟག་ནི་གཏུམ་དྲག་ཆེ་ལྟ་བུ།

⑵བརྣན་པ་ནི་ ： བཤད་རྒྱུའི་དོན་ཞིག་ལ་ནན་ཏན་དུ་བཤད་པ་ཞིག་ཡིན་ 

དཔེར་ན་ ：སློབ་མ་འདི་སློབ་སྦྱོང་ནི་ཡག་  མཐུན་སྒྲིལ་ནི་བཟང་
 ཕ་མ་དང་དགེ་རྒན་ལ་
གུས་ཞབས་ནི་ཆེ་ལྟ་བུའོ།རྒན་རྡོ་རྗེ་ལགས་ནི་སློབ་ཕྲུག་ལ་བྱམས་
ཤེས་ཡོན་ནི་ཆེ་  སློབ་ཁྲིད་ནི་མཁས་ལྟ་བུའོ།

སྦྱང་གཞི་ ：དགར་བ་དང་བརྣན་པ་གཉིས་ལ་དཔེར་བརྗོད་གཉིས་རེ་འབྲི་རྒྱུ།

ཚོགས་ཐེངས་གཉིས་པ་  གསུམ་པ་

དང་སྒྲ་བཤད་པ་

  ལྗོན་དབང་ལས་ ： དང་ནི་སྡུད་འབྱེད་རྒྱུ་མཚན་དང་ 

ཚེ་སྐབས་གདམས་ངག་ལྔ་ལ་འཇུག་

ཞེས་དང་སྒྲ་ནི་སྡུད་པ་དང་འབྱེད་པ་  རྒྱུ་མཚན་  ཚེ་སྐབས་  གདམས་ངག་བཅས་དོན་ལྔ་ལ་འཇུག།

⑴ དང་སྒྲ་སྡུད་པ་ ： དོན་གཉིས་སམ་མང་པོ་གཞིགགཅིག་གི་སྟེང་དུ་སྡུད་པ་ལ་འཇུག་པ་ཞིག་ཡིན་

 དཔེར་ན་  འདབ་ཆགས་དང་ གཅན་གཟན་དང་ རི་དྭགས་དང་ འབུ་སྲིན་སོགས་ཚང་མ་དུད་འགྲོརེད།

ལྟ་བུ་སྲོག་ཆགས་རིགས་བཞི་པོ་འདི་དུད་འགྲོའི་ཁོངས་སུ་སྡུད་པའོ།

ནི་སྒྲ་དང་ དང་སྒྲ་དང་ བདག་སྒྲ་དང་ དགག་སྒྲ་བཅས་ནི་ཕྲད་རང་དབང་ཅན་དྲུག་ཡིན་ལྟ་བུའོ།

⑵ དང་སྒྲ་འབྱེད་པ་ ：དབྱེ་གཞི་སྔོན་དུ་བཀོད་ནས་དང་སྒྲས་དབྱེ་བ་བྱེ་བྲག་གཉིས་སམ་མང་པོར་འབྱེད་པ་

ཞིག་ཡིན་ དཔེར་ན་ དུས་གསུམ་ནི་འདས་པ་དང་ མ་འོངས་པ་དང ད་ལྟ་བ་བཅས་སོ།ལྟ་བུ་དབྱེ་གཞི་

དུས་གསུམ་སྔོན་དུ་དང་སྒྲ་སོ་སོས་དུས་ཀྱི་དབྱེ་བ་འདས་པ་ མ་འོངས་པ་ ད་ལྟ་བ་ཞེས་མང་པོར་འབྱེད་པ་

ཞིག་ཡིན།  ཕྱོགས་བཞི་ནི་ཤར་དང་ ལྷོ་དང་ ནུབ་དང་ བྱང་བཅས་ཡིན།

⑶ དང་སྒྲ་རྒྱུ་མཚན་སྟོན་པ་ ：ཚིག་དོན་སྔ་མ་དེ་ཚིག་དོན་ཕྱི་མའི་སབྲས་བུའམ་རྒྱུ་མཚན་དུ་འགྲོ་བར་བསྟན་པ་

ཞིག་ཡིན།  དཔེར་ན་ སྤོབས་པ་བྱས་པ་དང་རྗེས་སུ་ལུས།   ཚིག་དོན་ཕྱི་མའི་འབྲས་བུ་སྟེ་

རྗེས་སུ་ལུས་པའི་རྒྱུ་མཚན་དུ་ཚིག་དོན་སྔ་མ་སྤོབས་པ་བྱས་པ་བཀོད་པ་ལྟ་བུ་ཡིན།

⑷ དང་སྒྲ་ཚེ་སྐབས་ ：དུས་ཚོད་སྟོན་པ་ལ་འཇུག་ཞིག་ཡིན་  

དཔེར་ན་  ཟླ་བ་དྲུག་པའི་ཚེས་གཅིག་ཟིན་པ་དང་བྱིས་པའི་དུས་ཆེན་རེད། ལྟ་བུ་དང་ཆུ་ཚོད་ལྔ་པ་

ཟིན་པ་དང་ཐིར་སྒྲ་གྲགས་ལྟ་བུ།

⑸ དང་སྒྲ་གདམས་ངག་ ：གཞན་ལ་སྐུལ་ལྕག་གཏོང་བར་འཇུག་པ་ཞིག་ཡིན།

དཔེར་ན་ ལེགས་པར་སྦྱོངས་དང་མཁས་པར་འགྱུར་ཡོངས་ལྟ་བུའོ།

སྦྱངས་གཞི་ ：སློབ་མ་རང་ཉིད་ནས་དང་སྒྲའི་འཇུག་ཡུལ་སོ་སོར་དཔེར་བརྗོད་གཉིས་རེ་བཀོད་དགོས།

༧.དངོས་པོ་ཞིབ་འབྲི་བྱེད་ཚུལ་
དང་པོ་ སློབ་ཁྲིད་དམིགས་རེ་  — སློབ་མས་དངོས་པོ་ཞིབ་འབྲི་བྱེད་པར་དང་ཐོག་དངོས་པོར་ལྟ་ཞིབ་ཞིབ་ཕྲ་བྱེད་དགོས་པ་
གལ་ཆེན་པོ་ཡིན་པའི་དོན་རྟོགས་དགོས་།
གཉིས་པ་ སློབ་ཁྲིད་དཀའ་གཙོ་ — སློབ་མས་རྒྱུན་གཏན་ནས་དངོས་པོའི་དབྱིབས་དང་ཁ་དོག་ནང་གི་ཆགས་ཚུལ་དང་བྱེད་ནུས་ལ་

ལྟ་ཞིབ་བྱས་ནས་རྒྱུན་གཏན་ནས་རྩོམ་འབྲིའི་ལག་ལེན་ནང་མཚོན་ཐུབ་པ་བྱེད་རྒྱུ་དེ་ཡིན་།
ཚོགས་ཐེངས་དང་པོ་  གཉིས་པ་
 སློབ་ཚན་བཀླགས་རྒྱུ་དང་མིང་འགྲེལ་བྱས་རྗེས་དབྱེ་ཞིབ་བྱ་རྒྱུ་།

སློབ་ཚན་འདིར་དངོས་པོ་ཞིབ་འབྲི་བྱེད་སྟངས་ཁག་གཉིས་ཡོད་དེ་  :བྱ་ཐབས་དང་པོའི་ནང་འབྲི་བྱའི་དངོས་པོ་དེའི་ཁྱོན་ཡོངས་ལ་ཞིབ་

ལྟ་ཡག་པོ་བྱས་རྗེས་དངོས་པོའི་བྱེ་བྲག་གི་རྣམ་པ་དང་ངོ་བོ་   ནུས་པ་སོགས་ལ་ཞིབ་ལྟ་བྱས་ནས་དངོས་པོ་དེའི་ཁྱས་ཆོས་འཛིན་

ཐུབ་པ་བྱ་རྒྱུ་།

 བྱ་ཐབས་གཉིས་པའི་ནང་གོ་རིམ་ངེས་ཅན་ལྟར་ཞིབ་ལྟ་བྱས་རྗེས་དངོས་པོའི་ཁྱད་ཆོས་འབྲི་དགོས་དེ་ཡང་དངོས་པོ་དེའི་དབྱིབས་

དང་ཁ་དོག་  བྱེད་ནུས་ལ་སོགས་པ་གང་སར་གོ་རིམ་ལྟར་ཞིབ་ལྟ་བྱས་ནས་འབྲི་དགོས་།

དེ་རྗེས་རྩོམ་ཐུང་བཀླགས་ནས་དངོས་པོ་ཞིབ་འབྲི་བྱེད་སྟངས་ཤེས་པ་བྱེད་དགོས་།

སྦྱང་གཞི་    ཤོག་གྲངས་   37— སློབ་མ་རང་ཉིད་ནས་རྒྱུས་མངའ་ཆེ་བའི་དངོས་པོ་ཞིག་ཞིབ་འབྲི་བྱ་རྒྱུ་།

༨.  འཕྲིན་ཡིག་
 དང་པོ་  སློབ་ཁྲིད་དམིགས་ཡུལ་དང་རེ་བ་  — སློབ་ཚན་འདི་བསླབ་པ་བརྒྱུད་སློབ་མས་འཕྲིན་ཡིག་གི་

གལ་ཆེའི་རང་བཞིན་དང་དེའི་མཁོ་ནུས་ཤེས་པ་དང་འཕྲིན་ཡིག་འབྲི་སྐབས་ནང་དོན་དོན་ཚན་བདུན་ཚང་དགོས་།

 གཉིས་   སློབ་ཁྲིད་དཀའ་གནད་དང་གཙོ་གནད་  — སློབ་མ་ཚོས་རྣམ་ཀུན་འཚོ་བའི་ཁྲོད་

གང་ལ་དེ་བསྟུན་གྱི་འཕྲིན་ཡིག་རྒྱས་བསྡུས་ཅི་རིགས་འབྲི་ཐུབ་པ་བྱེད་དགོས་།

ཚོགས་ཐེངས་དང་པོ་

སློབ་ཁྲིད་ནང་དོན་  — འཕྲིན་ཡིག་གི་གོ་དོན་དང་ཚང་དགསོ་པའི་ཆ་རྐྱེན་

༡. འཕྲིན་ཡིག་ནི་རང་གི་ཕ་མ་དང་སྤུན་མཆེད་ལས་རོགས་གྲོགས་པོ་  དེ་བཞིན་འཚོ་བ་དང་སློབ་སྦྱོང་ལས་དོན་སོགས་ཀྱི་སྐོར་ལ་འབྲེལ་བ་

བྱེད་དགོས་པའི་མི་སོགས་ལ་སྒེར་རམ་ཁྱིམ་ཚང་ཚན་པ་ ཚན་པའི་མིང་ཐོག་ནས་བསྐུར་བའི་ཡི་གེ་ལ་ཟེར་།

༢.སྤྱིར་འཕྲིན་ཡིག་ལ་ཚང་དགོས་པའི་དོན་ཚན་བདུན་ཡོད་དེ་ ⑴ སྤྲིངས་ཡུལ་གྱི་མཚན་བརྗོད་
⑵མཚམས་སྦྱོར་གྱི་ཚིག་  ⑶ འཚམ་འདྲི་  ⑷ རང་གི་གནས་ཚུལ་  ⑸ སྐབས་དོན་དངོས་ ⑹ སླད་ཆར་དགེ་བའི་སྨོན་འདུན་

⑺ མཇུག་སྡུད་ཟླ་ཚེས་དང་རང་མིང་།
སྦྱང་གཞི་   ཤོག་གྲངས་  40 — 1

ཚོགས་ཐེངས་གཉིས་པ་

 འཕྲིན་ཡིག་ལ་ཚང་དགོས་པའི་དོན་ཚན་བདུན་པོ་རེ་རེ་བཞིན་ངོ་སྤྲོད་བྱས་ནས་དཔེ་གཞི་འཇོག་དགོས་།

དེ་ཡང་བྱམས་བརྩེ ……སྐུ་དྲུང་དུ་ཞེས་སྤྲིངས་ཡུལ་གྱི་མཚན་བརྗོད་དང་གུས་གསོལ་ཞེས་མཚམས་སྦྱོར་གྱི་ཚིག་  

འདིར་གུས་མོ་ཡང་……ཐུགས་ཁྲལ་གནང་མི་དགོས་ཞེས་རང་གི་གནས་ཚུལ་  སློབ་དུས་འདིའི་ནང་སློབ་ཐོན་……

རྗེས་སུ་ངོ་མཇལ་སྐབས་ཞུས་ཆོག་ཅེས་སྐབས་དོན་དངོས་  སླད་མ་མཇལ་རིང་……བྱ་བ་ལམ་འགྲོ་ཡོང་བའི་སྨོན་འདུན་
ཞེས་སླད་ཆར་དགེ་བའི་སྨོན་འདུན་  གུས་མོ་དབྱངས་ཅན་སྒྲོལ་མས་……ཕུལ་ཞེས་མཇུག་སྡུད་རང་མིང་དང་
ཟླ་ཚེས་བཅས་ཡིན་།
སྦྱང་གཞི་  ཤོག་གྲངས་  41……2

༩. པཎ་ཆེན་རིན་པོ་ཆེ་རྩྭ་ཐང་དུ་ཕེབས་པ་
༡.སློབ་ཁྲིད་དམིགས་ཡུལ་དང་རེ་བ་ …… སློབ་ཚན་དེ་བསླབ་པ་བརྒྱུད་མིང་དང་ཚིག་གི་གོ་དོན་དང་
སློབ་ཚན་གྱི་བརྗོད་དོན་རྟོགས་ནས་བོད་ཀྱི་སྐད་དང་ཡི་གེ་ལ་དགའ་བ་དང་ངེས་པར་དུ་སྦྱོང་དགོས་པའི་གནས་ལུགས་ཤེས་དགོས་།

༢. སློབ་ཁྲིད་དཀའ་གནད་དང་གཙོ་གནད་ …… པཎ་ཆེན་རིན་པོ་ཆེས་བྱིས་པ་རྣམས་ལ་བཀའ་སློབ་ཅི་ཞིག་

གནང་བ་དང་དེའི་དགོས་པ་རྟོགས་དགོས་།

ཚོགས་ཐེངས་དང་པོ་
སློབ་ཁྲིད་ནང་དོན་ …… སློབ་ཚན་ཀློག་རྒྱུ་དང་ཉ་སྙད་ལ་འགྲེལ་པ་བྱ་རྒྱུ་།

གོ་འཇོ་……བོད་རང་སྐྱོང་ལྗོངས་ཆབ་མདོ་ས་ཁུལ་ཁོངས་སུ་གཏོགས་པའི་རྫོང་ཞིག་གི་མིང་།

ན་བཟའ་……གོས་ཀྱི་ཞེ་ས་།  མནབས་……ཞྭ་གོས་སོགས་གྱོན་པའི་ཞེ་ས་།

ལང་ཚོ་……མིའི་ན་ཚོད་ཀྱི་མིང་།

སྦྱང་གཞི་ : སློབ་ཚན་ནན་ཏན་བཀླགས་རྒྱུ་དང་གོང་གསལ་མིང་འགྲེལ་རྣམས་འབྲི་དགོས་།

ཚོགས་ཐེངས་ ༢—༣

སློབ་ཁྲིད་ནང་དོན་   སློབ་ཚན་དབྱེ་ཞིབ་དང་འགྲེལ་པ་བྱ་རྒྱུ་།

སློབ་ཚན་དབྱེ་ཞིབ་དང་པཎ་ཆེན་རིན་པོ་ཆེ་མཅོག་ཁམས་གོ་འཇོ་རྩྭ་ཐང་དུ་ཕེབས་ནས་ཡུལ་དེའི་མི་དམངས་མང་ཚོགས་ལ་

ཕྱུགས་ལས་ཐོན་སྐྱེད་གོང་དུ་སྤེལ་བ་དང་ཞིང་ལས་གཞི་རྩའི་འཛུགས་སྐྲུན་གང་ལེགས་བྱས་ཏེ་ཆེ་བའི་ཆུ་ཚད་གོང་མཐོར་གཏོང་དགོས་པའི་མཛུབ་སྟོན་གལ་ཆེན་གནང་བ་དང་ན་ཆུང་བྱིས་པ་རྣམས་ལ་བོད་ཡིག་སློབ་དགོས་པའི་བཀའ་སློབ་གལ་ཆེན་གནང་ཡོད་།
 སློབ་ཚན་འདིར་གོ་རིམ་ཁག་བཞི་ལ་དབྱེ་ན་ཆོག་པ་སྟེ་ :

ཁག་དང་པོའི་ནང་རྩོམ་པ་པོའི་སེམས་སུ་རིན་པོ་ཆེ་མཆོག་ནམ་ཡང་བརྗེད་ཐབས་མེད་པའི་བརྗོད་བྱ་བྱེ་བྲག་པ་ཞིག་

བཀོད་ཡོད་།

  ཁག་གཉིས་པའི་ནང་སེམས་ནང་རིན་པོ་ཆེ་མཆོག་བརྗེད་ཐབས་མེད་པའི་རྒྱུ་མཚན་བཀོད་ཡོད་དེ་པཎ་ཆེན་རིན་པོ་ཆེ་མཆོག་

གོ་འཇོ་རྩྭ་ཐང་དུ་ཕེབས་རྒྱུའི་གཏམ་ཐོས་པས་སེམས་དགའ་ཞིང་རེ་སྒུག་བྱས་པ་དང་དངོས་སུ་གོ་འཇོ་རྩྭ་ཐང་དུ་ཕེབས་པ་  ཡུལ་དེའི་

མང་ཚོགས་ལ་མཇལ་ཁ་གནང་བ་  ཞིང་འབྲོག་ལས་གོང་དུ་སྤེལ་ནས་འཚོ་བའི་ཆུ་ཚད་གོང་མཐོར་གཏོང་དགོས་པའི་མཛུབ་སྟོན

་གལ་ཆེན་གནང་བ་བཅས་བྲིས་ཡོད་།
   ཁག་གསུམ་པར་ཉིན་དེའི་ཕྱི་དྲོ་རིན་པོ་ཆེས་སློབ་གྲྭའི་ནང་དུ་གཟིགས་ཞིབ་གནང་བ་དང་ན་ཆུང་བྱིས་པ་རྣམས་ལ་རིག་གནས་

ཤེས་བྱ་དང་བོད་སྐད་ཡིག་སྦྱོང་དགོས་པའི་བཀའ་སློབ་གནང་བ་སོགས་སློབ་གསོར་གཙིགས་ཆེན་གནང་བའི་སྐོར་བྲིས་ཡོད་།

 ཁག་བཞི་པར་1989ལོར་རྩོམ་པ་པོ་ནང་སའི་བོད་ལྗོངས་འཛིན་གྲྭར་སློབ་སྦྱོང་བྱེད་པའི་སྐལ་བ་ཐོབ་ཚུལ་བརྗོད་ཡོད་པ་དང་

སྦྲགས་རིན་པོ་ཆེའི་བཀའ་སློབ་རྡོ་ལ་རི་མོ་བརྐོས་པ་ཇི་བཞིན་སེམས་ལ་དམ་པོར་བཅངས་ནས་དཀའ་སྤྱད་འབད་བརྩོན་གྱིས་སློབ་སྦྱོང་
བྱས་ཏེ་མ་འོངས་པར་གཅེས་སུ་འོས་པའི་ཕ་ཡུལ་འཛུགས་སྐྲུན་གྱི་ཆེད་དུ་རང་གི་ལངམཚོ་ལེགས་སྐྱེས་སུ་འབུལ་རྒྱུའི་བློ་བརྟན་འགྱུར་མེད་ཀྱི་དམ་བཅའ་བཞགཔ་དེ་མཚོན་ཡོད་།

༡༠. ནོ་ པེལ་
དང་པོ་  སློབ་ཁྲིད་དམིགས་ཡུལ་དང་རེ་བ་  : སློབ་ཚན་འདི་བསླབ་པ་བརྒྱུད་སློབ་ཚན་གྱི་ནང་དོན་རྟོགས་པའི་

རྨང་གཞིའི་ཐོག་ནོ་པེལ་ཚན་རིག་ལ་དགའ་བ་དང་འགྲོ་བ་མིའི་རིགས་ལ་དགའ་བའི་སྙིང་སྟོབས་དང་དེ་མིན་ཁོང་གི་གཞན་ཕན་བླ་

མེད་ཀྱི་མི་གཤིས་ལ་སློབ་སྦྱོང་བྱ་རྒྱུ་དེ་ཡིན་།

གཉིས་ སློབ་ཁྲིད་དཀའ་གཙོ་གནད་ : ནོ་པེལ་གྱིས་མིའི་རིགས་ཀྱི་གསར་གཏོད་བྱ་གཞག་གི་དོན་དུ་ཞུམ་མེད་ཀྱི་

སྙིང་སྟོབས་བཅངས་ནས་དཀའ་སྤྱད་འབད་བརྩོན་དང་སེམས་ཤུགས་ཡོད་ཚད་འབར་རྫས་གསར་གཏོད་བྱས་པར་ཕུལ་བ་མཚོན་ཡོད་།

ཚོགས་ཐེངས་དང་པོ་   གསུམ་པ་
སློབ་ཁྲིད་ནང་དོན་   སློབ་ཚན་བཀླགས་རྒྱུ་དང་མིང་འགྲེལ་བྱ་རྒྱུ་།

དང་པོ་   ལོ་རྒྱུས་ཀྱི་རྒྱབ་ལྗོངས་མདོར་གླེང་

ནོ་པེར་བྱ་དགའ་ནི་སུའེ་ཏེན་གྱི་རྫས་འགྱུར་རིག་པ་བ་ནོ་པེར་﹙1883—1896﹚གྱི་ཤུལ་གཞག་རྒྱུ་ནོར་རྣམས་

བྱ་དགའི་མ་དངུལ་བྱས་པ་ཞིག་ཡིན་  ཁོང་གི་ཞལ་ཆེམས་ལྟར་ཨ་སྒོར་ས་ཡ་དགུ་དང་འབུམ་གཉིས་ཙམ་གྱིས་ཐེབས་རྩ་བྱས་ནས་

དངོས་ལུགས་རིག་པ་  རྫས་འགྱུར་རིག་པ་  ལུས་ཁམས་རིག་པ་  རྩོམ་རིག་  ཞི་བདེ་བཅས་ལས་དོན་ཆེན་པོ་ལྔའི་

བྱ་དགའི་ཐོག་སྤྱད་ཡོད་།

     སློབ་ཚན་གྱི་དུམ་བུ་དང་པོར་ནོ་པེལ་བྱ་དགའི་མཛད་སྒོ་སྤེལ་བའི་དུས་ཚོད་ནི་﹙ལོ་རེའི་ཟླ་བ་10པའི་ཚེས་10ཉིན་﹚ཡིན་པ་དང་ མཛད་སྒོ་སྤེལ་ཡུལ་ནི་﹙སུའེ་ཏེན་གྱི་རྒྱལ་ས་སི་ཐོག་ཁོམ་﹚དུ་ཡིན་ མཛད་སྒོའི་གཞི་ཁྱོན་

﹙འཛམ་གླིང་གི་མཁས་དབང་དང་སྐྱེས་ཆེན་དམ་པ་འདུས་པའི་རྒྱས་ཚོགས་﹚མི་རྣམས་ཀྱིས་རླབས་ཆེན་གྱི་ཚན་རིག་པ་དེར་བླ་ན་མེད་པའི་བརྩི་བཀུར་དང་དྲན་གསོ་བྱེད་ཀྱི་ཡོད་པ་མཚོན་།
དུམ་བུ་གཉིས་པར་ནོ་པེལ་གྱིས་དཀའ་སྡུག་དང་སྐྱོ་གདུང་  ཕམ་ཉེས་བཅས་ཁྱད་བསད་བྱས་ཏེ་འབར་རྫས་གསར་གཏོད་

བྱས་པའི་བརྒྱུད་རིམ་བརྗོད་ཡོད་།
ཁག་གསུམ་པར་ནོ་པེལ་རང་ཉིད་ཀྱི་སྐུ་ཚེ་ཧྲིལ་པོ་འབར་རྫས་གསར་གཏོད་བྱེད་པའི་བྱ་གཞག་ལ་ཕུལ་བ་མ་ཟད་ཁོང་སྐུ་

གཤེགས་ཁར་རང་ཉིད་ཀྱི་གསར་གཏོད་བྱ་དགའི་དངུལ་རྣམས་ཁྱབ་ཁོངས་ལྔའི་རྩེར་སོན་ལག་རྗེས་འཇོག་མཁན་ལ་བྱ་དགའ་

སྤྲོད་དགསོ་པའི་ཞལ་ཆེམས་བཞག་ཡོད་པ་བརྗོད་ཡོད་།
སྦྱང་གཞི་    ཤོག་གྲངས་  59  :  1

༡༡. ངའི་ཕ་དམ་པ་

དང་པོ་  གས་ཡུལ་དང་རེ་འདུན་ — སློབ་ཚན་འདི་བསླབ་པ་བརྒྱུད་རིན་སྒང་རིག་འཛིན་རྡོ་རྗེའི་
སློབ་སྦྱོང་གི་སྙིང་སྟོབས་དང་འབད་བརྩོན་གྱིས་རང་འགན་བསྒྲུབ་པའི་བྱ་སྤྱོད་ལ་སློབ་སྦྱོང་བྱས་ཏེ་མེས་རྒྱལ་དང་ཕ་ཡུལ་འཛུགས་སྐྲུན་ལ་ཞབས་འདེགས་ཞུ་བའི་བསམ་པ་དགོས་།

གཉིས་   སློབ་ཁྲིད་དཀའ་གཙོ་གནད་ — རིན་སྒང་རིག་འཛིན་རྡོ་རྗེ་བ་གླིང་དབྱིན་ཇིར་སློབ་སྦྱོང་

བྱེད་དུ་སོང་ནས་སྐྱོ་གདུང་དང་དཀའ་ངལ་ཁྱད་བསད་ཀྱི་གློག་འཕྲུལ་ཤེས་བྱ་དང་ལག་རྩལ་སློབ་སྦྱོང་བྱེད་པ་དང་དེ་རྗེས་བོད་དུ་ལོག་
རྗེས་དོག་སྡེའི་ཆུ་ཤུགས་གློག་འདོན་ཁང་བསྐྲུན་ནས་བོད་ལ་ཕན་བདེ་བསྐྲུན་པའི་སྐོར་དེ་ཡིན་།

  ལོ་རྒྱུས་རྒྱབ་ལྗོངས་མདོར་བསྡུས་   རིན་སྒང་རིག་འཛིན་རྡོ་རྗེ་ནི་﹙1900—1945 )སྟོད་ལུང་གི་སྐུ་དྲག་

རིན་སྒང་པའི་ཁྱིམ་དུ་འཁྲུངས་ མེས་པོ་ནི་སྲིད་གཞུང་གི་རྩིས་དཔོན་ཡིན་ཞིང་རྨོ་བོ་ནི་ཧོར་པའི་བུ་མོ་ཡིན་  ཁོ་གཉིས་ལ་
བུ་དང་བུ་མོ་བརྒྱད་སྐྱེས་པ་ལས་ངའི་ཕ་ནི་གསུམ་པ་ཡིན་  ཐོག་མའི་མིང་ལ་རིན་སྒང་རིག་འཛིན་རྡོ་རྗེ་ཟེར་  རྗེས་སུ་མག་པར་

ཡོང་བས་བྱང་ངོས་པ་རིག་འཛིན་རྡོ་རྗེ་ཞེས་མིང་བསྒྱུར་པ་རེད་། 1913ལོར་དབྱིན་ཇིར་ལོན་ཊོན་དུ་སློབ་སྦྱོང་བྱེད་པར་བཏང་  སྨོན་གྲོང་མཁྱེན་རབ་ཀུན་བཟང་  : ས་གཏེ་འཚོལ་འདོན་

    མི་བཞི་ནི་       རིན་སྒང་རིག་འཛིན་རྡོ་རྗོ་  : གློ་འཕྲུལ་ལག་རྩལ་

                 སྐྱིད་སྦུག་དབང་འདུས་ནོར་བུ་ : གློག་འཕྲིན་དང་ས་ཐིག་ལེན་

                 སྒོག་མཁར་བསོད་ནམས་མགོན་པོ་ : དམག་དོན་སྦྱངས་

ཁོང་གིས་འབད་བརྩོན་ཆེན་པོས་སློབ་སྦྱོང་གནང་སྟེ་གློག་འཕྲུལ་ལག་རྩལ་སྦྱངས་  སློབ་ཐོན་ལག་འཁྱེར་ཐོབ་ནས་1923ལོར་བོད་དུ་ཕྱིར་ལོག་1925ལོར་ཁོང་སྐུ་ངོ་མས་བོད་ཀྱི་ཆུ་ཤུགས་གློག་འདོན་ཁང་དང་པོ་སྟེ་ལྷ་འི་བྱང་ངོས་དོག་སྡེའི་ཆུ་ཤུགས་གློག་འདོན་ཁང་གསར་འཛུགས་ཀྱི་ཇུས་འགོད་དང་ཐིག་ལེན་འཕྲུལ་འཁོར་ལྷུ་སྒྲིག་སོགས་

གནང་  1928ལོར་ཆུ་ཤུགས་གློག་ཁང་ལེགས་འགྲུབ་ཟིན་ནས་གློག་གཏོང་ཐུབ་པ་བྱུང་  ཁོང་ནི་གློག་ལས་ལག་རྩལ་

མཁན་དང་པོ་དེ་ཡིན་།
ཚོགས་ཐེངས་དང་པོ་

སློབ་ཁྲིད་ནང་དོན་  — སློབ་ཚན་བཀླག་རྒྱུ་དང་མིང་འགྲེལ་བྱ་རྒྱུ་།

 ཁྱད་དུ་བསད་ — འཛེམས་དོག་མི་བྱེད་པའམ་མི་རྩི་བའི་དོན་།  དོག་སྡེ་ — ལྷ་སའི་བྱང་ཕྱོགས་སུ་ཡོད་པའི་

ཡུལ་ཞིག་གི་མིང་  གློག་འཕྲུལ་ — གློག་འདོན་འཕྲུལ་ཆས་།

ས་དཔྱད་ — ས་ཆུའི་བཟང་ངན་ལ་དཔྱད་པའི་བྱ་བའི་མིང་། 

སྒེར་པ་ — ས་ཞིང་མི་སེར་དང་བཅས་སྒེར་ལ་དབང་མཁན་མི་དྲག་ཆེ་ཆུང་སྤྱིའི་མིང་།

ཚོགས་ཐེངས་ ༢ — ༣

 སློབ་ཀྲིད་ནང་དོན་  —  སློབ་ཚན་དབྱེ་ཞིབ་

སློབ་ཚན་འདིར་ནང་དོན་ཆེ་བ་ཁག་གསུམ་ལ་དབྱེ་ཡོད་དེ་ :
  ཁག་དང་པོའི་ནང་ཐོག་མར་སྑབས་དེའི་ལོ་རྒྱུས་ཀྱི་རྒྱབ་ལྗོངས་ངོ་སྤྲོད་བྱས་པ་ཞིག་ཡིན་།

  ཁག་གཉིས་པའི་ནང་སློབ་ཚན་གྱི་བརྗོད་བྱའི་སྙིང་པོ་སྟེ་ཕ་དམ་པས་དབྱིན་ཇིར་ཕེབས་ནས་སློབ་གཉེར་ཇི་ལྟར་བྱས་པ་དང་བོད་དུ་

ཕྱིར་ལོག་ནས་དོག་སྡེའི་ཆུ་ཤུགས་གློག་འདོན་ཁང་ཇི་ལྟར་བསྐྲུན་པའི་བརྒྱུད་རིམ་ཞིབ་བརྗོད་བྱས་ཡོད་།
ཁག་གསུམ་པར་སྐབས་དེའི་བོད་ཀྱི་གནས་བབས་བརྗོད་པ་དང་གནས་བབས་དེ་འདྲའི་འོག་ཏུ་བྱང་ངོས་པ་རིག་འཛིན་རྡོ་རྗེ་རང་ཡུལ་དུ་གློག་གི་སྒྲོན་མེ་ཨང་དང་པོ་སྤར་བར་དོན་སྙིང་ཆེན་པོ་ལྡན་པ་མཚོན་ཡོད་།

སྦྱང་གཞི་  ཤོག་གྲངས་   68 — 2
༡༢.  ས་སྐྱ་དགོན་པ་
ལྡེབས་རིས་  — གྱང་ལྡེབས་ལ་བྲིས་པའི་རི་མོ་། གླེགས་བམ་  — དཔེ་ཆ་པོ་ཏིའི་མིང་།

ཐོར་གྱར་  — དངོས་རྫས་གང་སར་ཁ་ཐོར་བའམ་སོ་སོར་གྱར་བ་།

དེ་རྗེས་སློབ་མ་རྣམས་སློབ་ཚན་ཐེངས་འགའ་ཀློག་ཏུ་བཅུག་སྟེ་སློབ་ཚན་གྱི་ནང་དོན་ལ་གོ་བ་རགས་ཙམ་ཆགས་ཐུབ་པ་བྱེད་

དགོས་།

ཚོགས་ཐེངས་ ༢  — ༣

 སློབ་ཚན་འདི་ནང་དོན་ཁག་ལྔ་ལ་དབྱེ་ཡོད་དེ་  ：

  ཁག་དང་པོའི་ནང་དགོན་པ་ཕྱག་བཏབ་པའི་དུས་ཚོད་དང་ཕྱག་འདེབས་པ་པོ་ངོ་སྤྲོད་བྱས་པ་དང་དགོན་པའི་གནས་ས་  སའི་ངོ་

མཚར་གྱི་ཁྱད་ཆོས་བསྟན་།

  ཁག་གཉིས་པའི་ནང་ས་སྐྱ་དགོན་པའི་ཆགས་སྟངས་དང་སྤྱིའི་གཞི་ཁྱོན་ངོ་སྤྲོད་བྱས་ཡོད་།
ཁག་གསུམ་པའི་ནང་དགོན་པ་དེའི་ནང་དུ་ཡོད་པའི་རྩ་ཆེའི་རིག་དངོས་དང་དགོན་པ་དེ་ལས་བྱུང་བའི་གྲགས་ཅན་གྱི་མཁས་པ་ཇི་འདྲ་

ཡོད་པ་ངོ་སྤྲོད་བྱས་ཡོད་།

 ཁག་བཞི་པར་རིག་གནས་གསར་བརྗེའི་དུས་སྐབས་སུ་རྒྱལ་ཡོངས་ཀུན་དང་འདྲ་བར་དགོན་པ་དེར་ཡང་གཏོར་སྐྱོན་ཕོག་པ་དང་རྩ་

ཆེའི་རིག་དངོས་ཐོར་གྱར་དུ་སོང་ཡོད་པ་མིག་སྔར་ཏང་དང་རྒྱལ་ཁབ་ཀྱི་འགྲོ་གྲོན་འབོར་ཆེན་བཏང་ནས་ཞིག་གསོ་བྱས་དང་བྱེད་
མུས་ཡིན་བ་བརྗོད་།

ཁག་ལྔ་པར་དཔལ་ས་སྐྱ་དགོན་དེས་མེས་རྒྱལ་གྱི་ལོ་རྒྱུས་རིག་གནས་འཕེལ་རྒྱས་གཏོང་རྒྱུའི་ཐད་ཐོན་པའི་ཕན་འབྲས་དང་དོན་སྙིང་དེ་

བཞིན་ད་ལྟའི་གནས་བབས་བཅས་བསྟན་ཡོད་།
སློབ་ཚན་གྱི་གཙོ་དོན་

  སློབ་ཚན་འདིར་བོད་ཀྱི་གནའ་ཤུལ་གྲགས་ཅན་ས་སྐྱ་དགོན་པ་དེ་གནས་གང་ཞིག་ཏུ་དུས་ཅི་ཙམ་ལ་མི་སུ་ཞིག་གི་ཕྱག་བཏབ་

གནང་བ་དང་དགོན་པའི་སྤྱིའི་རྒྱ་ཁྱོན་དང་དགོན་མིང་ཐོགས་སྟངས་  རྩ་ཆའི་སྐུ་བརྙན་དང་ལྡེབས་རིས་མིང་གྲགས་ཆེ་བའི་རྩ་ཆེའི་

རིག་དངོས་  དགོན་པ་དེ་ནས་གྲགས་ཅན་མི་སྣ་ཇི་འདྲ་བྱུང་ཚུལ་བཅས་གནད་བསྡུས་བྲིས་ཡོད་།

སྦྱང་གཞི་  ཤོག་གྲངས་  73 — 2
༡༤  རྩོམ་ཚུལ་གྱི་ལེགས་བཤད་
 དང་པོ་  སློབ་ཁྲིད་ཀྱི་དམིགས་ཡུལ་དང་རེ་བ་  — སློབ་ཚན་བསླབ་པ་བརྒྱུད་སྒྲ་དག་ཅིང་དབྱངས་ཀྱི་འདེགས་འཇོག་གསལ་པོའི་སྒོ་ནས་ཀློག་
ཐུབ་པ་བྱས་ཏེ་བརྗོད་བྱའི་ནང་དོན་དང་སྙིང་དོན་རྟོགས་དགོས་པ་མ་ཟད་དཔེ་དང་དཔེ་ཅན་ངོས་འཛིན་དང་སློབ་ཚན་བློར་འཛིན་ནས་རྣམ་ཀུན་སློབ་སྦྱོང་གི་ལག་ལེན་དངོས་ནང་དྲན་ཤེས་པ་དང་སྤྱོད་ཤེས་པ་བྱེད་དགོས་།

གཉིས་པ་  སློབ་ཁྲིད་དཀའ་གནད་གཙོ་གནད་  —  ལེགས་བཤད་ནང་དུ་མཁས་པའི་བྱ་བ་རྣམ་གསུམ་ལ་ཇི་ལྟར་འཇུག་ཚུལ་དང་
དེའི་ནང་ནས་ཀྱང་དཀའ་བ་ནི་རྩོམ་པ་ཡིན་པ་དང་རྩོམ་པ་ལ་འཇུག་པར་ཆ་རྐྱེན་བཞི་ཙམ་དགོས་པ་དེ་དག་རེ་རེ་བཞིན་དབྱེ་བ་ཕྱེ་ནས་ཤེས་སུ་

འཇུག་རྒྱུ་དེ་ཡིན་།

                ཚོགས་ཐེངས་དང་པོ་
སློབ་ཁྲིད་ནང་དོན་  — སློབ་ཚན་ཀློག་རྒྱུ་དང་མིང་འགྲེལ་བྱ་རྒྱུ་སློབ་ཚན་འདིའི་རྩོམ་པ་པོ་ནི་ཨ་ལག་ཤ་ངག་དབང་བསྟན་དར་

ལྷ་རམས་པ་ནི་སྤྱི་ལོ་1759ལོར་སོག་ཡུལ་ཨ་ལག་ཤ་ཞེས་པའི་ས་ཆར་སྐུ་འཁྲུངས་།ཆུང་དུས་ནས་ཀློང་བརྡོལ་ངག་དབང་བློ་བཟང་སློབ་དཔོན་དུ་

བསྟེན་ནས་རིག་གནས་ཁག་ལ་སྦྱངས་པ་རྒྱ་ཆེར་སྤེལ་།ཁོང་གིས་གསུང་རྩོམ་མང་པོ་བརྩམས་གནང་ཡོད་《རྟེན་འབྲེལ་བསྟོད་པའི་དོན་འགྲེལ་

རིན་ཆེན་ཕྲེང་བ་》ཞེས་པའི་བསྟན་བཅོས་འདི་བརྩམས་ནས་ཡུན་རིང་མ་བཞུགས་པར་གཤེགས་པ་མཁས་པས་གསུང་།

མང་དུ་ཐོས་——རིག་པའི་གནས་ཆེ་ཆུང་གང་མང་ལ་ཐོས་པ་བསགས་པ་སྟེ་སྦྱངས་པ་བྱས་པའི་དོན་།    སྨན་གྱིས་དབུལ་——སྨན་མེད་པ་། དཔའ་རྩལ་ཆེ་——དཔའ་དང་བློ་ཁོག་ཆེ་བ་།
རྩོད་ལ་མཁས་——རིག་གཞུང་ཆེ་ཆུང་གང་རུང་གི་དོན་གྱི་བརྡར་ཤ་གཅོད་པའི་རྩོད་པ་ལ་བློ་གྲོས་ཡངས་པ་།   

 རྩོམ་པ་ལེགས་——ངག་ཐོག་གམ་ཡིག་ཐོག་གང་རུང་ནས་རྩོམ་པར་མཁས་པ་།               

  རང་རློམ་ཆེ་——རང་ཉིད་མཁས་པ་མ་ཡིན་ཡང་ཡིན་པའི་འདུ་ཤེས་འཛིན་པ་སྟེ་། མ་ཡིན་ཡིན་མདོག་བྱེད་པ་། 

  སུག་བྲིས་ —— ལག་པས་ཡི་གེ་བྲིས་པའི་དོན་།     སྒྲེན་མོ་ ——གོས་སོགས་མ་གོན་པར་ལུས་རྗེན་པའི་དོན་། 
 རྩོམ་ཚུལ་——རྩོམ་ཡིག་འབྲི་ཚུལ་།རྩོད་པ་——ཡིན་མིན་སོགས་རྩོད་པའི་གཏམ་དྤྱོད་ཀྱི་མིང་།

སྦྱང་གཞི་།  སློབ་ཚན་ཡང་ཡང་བཀླགས་ནས་བློ་འཛིན་བྱ་རྒྱུ་དང་གོང་གསལ་མིང་འགྲེལ་རྣམས་ཐེངས་གཅིག་འབྲི་དགོས་

ཚོགས་ཐེངས་ ༢——༣
⑴    མང་དུ་ཐོས་ཀྱང་འཆད་ལ་མི་མཁས་ན་  སྨན་གྱིས་དབུལ་བའི་སྨན་པ་མཁས་པ་བཞིན་
 ཞེས་རིག་པའི་གནས་གང་མང་གི་དོན་ལ་ཐོས་པ་མང་དུ་བསགས་ཀྱང་དེ་དག་གི་བསྟན་བྱའི་དོན་གང་ཞིག་ཇི་་བཞིན་དུ་མི་
གཞན་ལ་འཆད་པའི་སྨྲ་བརྗོད་ཀྱི་ནུས་པ་མེད་ན་དེ་ནི་སྨན་པ་མཁས་པ་ཞིག་ལ་སྨན་མེད་པ་དང་མཚུངས་པ་ཡིན་ཏེ་སྨན་པ་མཁས་པ་དེ་ནད་གཞི་བརྟག་པའི་ཐབས་ལ་ཤིན་ཏུ་མཁས་ཀྱང་ནད་དྲག་བྱེད་ཀྱི་སྨན་མེད་ན་ནད་པར་ཕན་མི་ཞོགས་པ་ལྟ་བུ་ཡིན།
⑵ རྩོད་ལ་མཁས་ཀྱང་རྩོལ་ཚུལ་མི་ཤེས་ན་  ལྕེ་བརྒྱར་སྤྲུལ་ནས་སྨྲས་ཀྱང་ལྐུགས་པ་བཞིན་
རིག་པའི་གནས་གང་རུང་གི་དོན་གྱི་བརྡར་ཤ་གཅོད་པ་ལ་གཞན་དང་རྩོད་པའི་བློ་གྲོས་ཀྱི་འཇུག་པ་ཡང་ནའང་དོན་གང་ཞིག་ཡི་
གེའི་ལམ་ནས་རྩོམ་པའམ་འབྲི་ཚུལ་མི་ཤེས་ན་ལྕེ་བརྒྱར་སྤྲུལ་ནས་སྨྲས་ཀྱང་ལྐུགས་པ་ལྟ་བུ་ཡིན་ཞེས་པའོ་།

⑶     རྩོམ་པ་ལེགས་ཀྱང་སུག་བྲིས་མི་འབྱོར་ན་།   དཔའ་རྩལ་ཆེ་བའི་དཔའ་བོ་ལག་རྡུག་འདྲ་།
ཞེས་རྩོམ་ཡིག་འབྲི་བར་མཁས་ཀྱང་ཡིག་གཟུགས་ལེགས་པོ་ཞིག་འབྲི་ཤེས་ན་དཔའ་རྩལ་ཆེ་བའི་དཔའ་བོ་ལག་རྡུམ་ཞིག་དང་འདྲ་
ཞེས་ཡིག་གཟུགས་ལེགས་པོ་ཞིག་འབྲི་ཤེས་དགོས་པའོ་

⑷ རྩོམ་ཚིག་སུམ་རྟགས་ཇི་བཞིན་མ་བྱུང་ན་།  མཁས་པ་ཤིན་ཏུ་ཁྲེལ་བས་བག་ཡོད་བྱ་།

གང་བརྩམས་པའི་རྩོམ་ཡིག་གི་ཚིག་སྦྱོར་སུམ་རྟགས་ཀྱི་རྣམས་གཞག་ཇི་བཞིན་མ་བྱུང་བ་དེ་ནི་མཁས་པའི་འཛེམས་བྱ་ཞིག་
ཡིན་པས་མིང་དང་ཡི་གེའི་དག་ཆ་དང་ཕྲད་དང་རྣམ་དབྱེའི་སྦྱོར་ཚུལ་དང་བྱ་ཚིག་བཀོལ་སྟངས་སོགས་མ་ནོར་བར་ཤེས་དགོས་ཞེས་པའོ་
⑸ ཡི་གེ་དག་ཀྱང་སྙན་ངག་མི་ལྡན་ན་།  བུད་མེད་མཛེས་མ་སྒྲེན་མོར་རྒྱུ་བ་བཞིན་།
ཞེས་རྩོམ་ཡིག་འབྲི་བའི་བརྒྱུད་རིམ་ནང་ཡི་གེའི་དག་ཆ་མ་འཕྱུགས་མ་ནོར་བར་སྤྱོད་ཤེས་པ་ཁོ་ན་ཙམ་གྱིས་མི་ཆོག་པར་ཚིག་
སྦྱོར་ལ་སྙན་ངག་གི་ཉམས་དང་སྙན་ཆ་མི་ལྡན་ན་བུད་མེད་མཛེས་མ་ཞིག་ལུས་གཅེར་བུར་འགྲོ་བ་དང་མཚུངས་ཞེས་པའོ་།

⑹     དེ་ཕྱིར་རིག་གནས་ཆུང་བ་དག་།      སྦྱང་རིན་མེད་ཅེས་མ་དོར་བར་།

ཀུན་ལ་ཞིབ་ཏུ་སྦྱངས་བྱས་ན་།      ད་གཟོད་མཁས་པའི་གྲལ་མགོ་དབང་།
རིག་གཞུང་སློབ་གཉེར་གྱི་ལས་ལ་འཇུག་པ་ཀུན་གྱིས་རིག་གནས་ཆུང་བ་དག་ལ་སྦྱང་རིན་མེད་ཅེས་ང་དོར་བར་ཀུན་ལ་ཕྱོགས་རིས་
མེད་པར་ཞིབ་ཏུ་སྦྱངས་ན་ད་གཟོད་ངེས་པ་དོན་གྱི་མཁས་པའི་གྲལ་མགོ་རང་ཉིད་ལ་དབང་ངེས་ཡིན་ཞེས་པའོ་།

སྦྱང་གཞི་།   ཤོག་གྲངས་།     85 ——  3

     ༡༥ .   ཤ་ཚའི་སྙིང་གཏམ་

དང་པོ་།  སློབ་ཁྲིད་དམིགས་ཡུལ་།  —— སློབ་ཚན་བསླབ་པ་བརྒྱུད་ཚིག་བཅད་ཤོ་ལོ་ཀ་སོ་སོའི་ཚིག་དོན་དང་བརྗོད་དོན་ལ་གོ་བ་བླངས་པའི་རྨང་གཞིའི་སྟེང་སློབ་ཚན་
བློར་འཛིན་ནས་ང་ཚོས་ཆུང་དུས་ནས་རང་གི་ཕ་ཡུལ་དང་མེས་རྒྱལ་དར་རྒྱས་གཏོང་བའི་ཆེད་དུ་ང་རྒྱལ་དང་ཁེངས་དྲེགས་མེད་པར་བརྩོན་འགྲུས་ཀྱི་རིག་གནས་ཤེས་བྱ་ལེགས་པར་སྦྱོང་དགོས་པ་ཤེས་རྟོགས་དགོས་།
 གཉིས་པ་།  སློབ་ཁྲིད་དཀའ་གནད་དང་གཙོ་གནད་། ——སྨྲ་རྒྱན་གྱི་ལམ་ནས་བྲིས་པའི་སྙན་རྩོམ་ཞིག་ཡིན་པས་སློབ་
མས་ཚིག་བཅད་ཤོ་ལོ་ཀ་རེ་རེ་བཞིན་གྱི་བརྗོད་དོན་ལ་གོ་བ་ལེན་ནས་སློབ་ཚན་ཧྲིལ་པོའི་སྙིང་དོན་རྟོགས་ཐུབ་པ་བྱེད་དགོས་།

ཚོགས་ཐེངས་དང་པོ་།
སློབ་ཁྲིད་ནང་དོན་ —— སློབ་ཚན་ཡང་ཡང་གྱེར་ཀློག་བྱས་ནས་རྩོམ་པ་པོ་ངོ་སྤྲོད་མདོར་བསྡུས་དང་མིང་ཚིག་
ཁག་གཅིག་ལ་འགྲེལ་པ་བྱ་རྒྱུ་ཡིན་།

རྩོམ་པ་པོ་ནི་དགེ་བཤེས་གསུང་རབ་རྒྱ་མཚོ་ཡིན་ཞིང་ཁོང་ནི་﹙1896— 1982﹚མཚོ་སྔོན་ཞིང་ཆེན་
དཔའ་ལུང་རྫོངས་དུ་འཁྲུངས་།  བོད་ཀྱི་མཁས་པ་གྲགས་ཅན་དང་སློབ་གསོ་བ་གྲགས་ཅན་ཞིག་ཡིན་།  

ང་རྒྱལ་ — ཡིད་མ་ཞི་བ་ཁེངས་དྲེགས་དང་རང་ཤེས་།  ཁ་བརྡ་ — ཕན་ཚུན་ལབ་གླེང་བྱེད་པའི་ཚིག་།  
ཕྱོགས་རིས་ — མི་སྙོམས་པའི་བསམ་པའི་འཁྱེར་ཕྱོགས་། ཤ་ཚ་ — ཞེན་ཆགས།
བརྡ་སྤྲོད་— ཕར་ཕྱོགས་ཀྱིས་དོན་གོ་བར་བྱེད་པ་སྟེ་སྐད་ཡིག་སྤྱིའི་མིང་།   ཤེད་ — ཤུགས་།  
རང་རློམ་ — རང་ཉིད་གང་ཡང་མི་ཤེས་ཀྱང་ཤེས་མདོག་བྱེད་པ་། ཁོམ་པ་ — དུས་ཚོད་དང་གོ་སྐབས་ཡོད་པའི་མིང་།

 རྣམ་གཡེང་ — ཡིད་གཅིག་ཏུ་མི་གནས་པ་།  གཏུ་མུག་ — ཤེས་པ་མི་གསལ་བའམ་བློ་རྨོངས་པ་།  ད་སྐབས་ — དེང་སྐབས་།        སྦྱང་གཞི་།  གོང་གསལ་མིང་འགྲེལ་རྣམས་ཐེངས་གཅིག་འབྲི་རྒྱུ་།

ཚོགསཐེངས་། ༢—༣
 སློབ་ཁྲིད་ནང་དོན་།  —     སློབ་ཚན་གྱི་ཚིག་བཅད་རེ་རེ་ལ་འགྲེལ་བཤད་བྱ་རྒྱུ་།

༡.སློབ་ཁང་ཆེན་པོ་འདིའི་ནང་སློབ་གྲོགས་ཚོས་སྙིང་པོ་མེད་པའི་ཁ་བརྡ་སྣ་ཚོགས་བྱས་ནས་ཉི་མ་གང་འཁྱོལ་མི་བྱེད་པར་སློབ་གྲྭར་ཡོང་བ་ནི་རིག་གནས་སྦྱོང་བའི་ཆེད་དུ་ཡིན་པས་ཤེས་བྱའི་གནས་ལ་སྦྱངས་པ་ཅུང་ཟད་བྱེད་འདོད་ན་རྒད་པོ་ངས་བཤད་པའི་བསླབ་བྱའི་ཚིག་
འདིར་ཉོན་དང་ཞེས་པའོ་།
༢. སྔོན་ཆད་ང་ཚོ་ངོ་མི་ཤེས་པས་ཕན་ཚུན་ཆ་རྒྱུས་མེད་མོད་།  ད་རེས་ཀྱི་བྱ་བ་བཟང་པོ་སྟེ་བོད་ཀྱི་རིག་གནས་སློབ་གཉེར་
བྱེད་པའི་བྱ་བ་བཟང་པོ་འདི་བསྒྲུབ་པའི་ཆེད་དུ་ང་ཚོ་ཕྱོགས་བཞི་མཚམས་བརྒྱད་ནས་ཡོང་བའི་སློབ་གྲོགས་ཚང་མ་སློབ་ཁང་འདིའི་ནང་
མཉམ་དུ་འཛོམས་རྒྱུ་བྱུང་བ་དང་འདི་འདྰི་གོ་སྐབས་བཟང་པོ་འདི་བེད་སྤྱད་ནས་ད་ལྟ་ང་ཚོས་རང་རེའི་མི་རིགས་སྤྱི་ལ་ཕན་པའི་དོན་དག་
ཅིག་གླེང་ནས་གྲོས་ཤིག་བྱེད་ཅེས་པའོ་།

 ༣. ང་ཚོ་ལ་ང་དང་ཁྱོད་ཅེས་རང་ཕྱོགས་རང་གིས་འཛིན་པའི་ཕྱོགས་རིས་མེད་ནའང་ང་ཚོ་ནི་བོད་ཀྱི་མེས་པོ་རྣམས་ཀྱི་རྒྱུན་འཛིན་བྱེད་
མཁན་གྱི་མི་རབས་རྗེས་མ་ཡིན་པའི་སྟབས་ཀྱིས་རྒད་པོ་ངས་བལྟས་ན་ང་ཚོས་བོད་ཀྱི་མེས་པོས་བཞག་པའི་རིག་གཞུང་མཐའ་དག་ལ་
ངའོ་སྙམ་པའི་ང་རྒྱལ་དང་ཁེངས་དྲེགས་མེད་པའི་སྒོ་ནས་སློབ་སྦོང་བྱ་རྒྱུ་དེ་ནི་རང་ཉིད་དང་མི་གཞན་།མི་རིགས་སྤྱི་གང་རུང་ལ་
ཕན་ཐོགས་ཆེ་བ་ཞིག་ཡིན་ན་ཧ་ཅང་གལ་ཆེ་བར་འདོད་དོ་ཞེས་པའོ་།

 ༤.བོད་ལ་རིག་གནས་ཆེ་བ་ལྔ་དང་ཆུང་བ་ལྔ་སྟེ་བཅུ་ཙམ་ཡོད་ནའང་དེ་ལས་ཐོག་མར་སྦྱོང་དགོས་པ་ནི་བརྡ་སྤྲོད་རིག་པ་སུམ་རྟགས་
གཉིས་ཡིན་།དེའི་རྒྱུ་མཚན་ནི་སུམ་རྟགས་ནི་བརྡ་སྤྲོད་ཀྱི་རྩ་བ་ཡིན་ལ་སུམ་རྟགས་མ་ཤེས་ན་བོད་ཡིག་གི་གོ་བརྡ་སྤྲོད་མི་
ཤེས་པས་བོད་ཡིག་བཀོལ་སྤྱོད་བྱེད་ན་ངེས་པར་དུ་བརྡ་སྤྲོད་པའི་བསྟན་བཅོས་སུམ་རྟགས་ལ་སྦྱངས་པ་ལེགས་པོ་བྱེད་དགོས་།  བོད་ཀྱི་སྐད་དང་ཡི་གེའི་གོ་བརྡ་སྤྲོད་སྟངས་ཡང་དག་པ་ཞིག་ཤེས་ན་ད་གཟོད་བོད་གསར་འཛུགས་སྐྲུན་བྱེད་པའི་ཆེད་དུ་ཕན་ཐོགས་

ཆེ་བའི་བྱ་་བ་བསྒྲུབ་ཐུབ་པ་ཡིན་པས་གྲོགས་པོ་ཚོས་དོན་དེ་ཤེས་པར་གྱིས་ཤིག་།

༥. མི་ཞིག་ལ་ཆ་མཚོན་ན་རང་གི་རང་ལ་ངེས་པར་ཤ་ཚ་དགོས་པ་སྟེ་རང་གི་ཚེ་གང་གི་དོན་དག་ལ་བསམ་བློ་གཏོང་དགོས་པ་དང་
རང་གི་མདུན་ལམ་གྱི་ཆེད་དུ་འབད་པ་བྱེད་དགོས་དེར་བརྟེན་ང་ཚོས་རང་ལ་ཤེས་བྱ་ཅུང་ཙམ་འབྱོར་རྗེས་ཤེས་མདོག་འཇོན་མདོག་མི་བྱེད་པར་དུས་ཚོད་ཡོད་ཚད་དམ་འཛིན་གྱིས་རང་གི་རིག་པས་ཤེས་ཚོད་ལྟར་སློབ་སྦྱོང་ལ་བརྩོན་པ་བྱས་ན་ནི་རང་གི་མི་ཚེ་གང་པོའི་དོན་
དག་ལ་ཕན་པ་ཆེ་བ་ཡིན་པས་ཤ་རུས་གདུང་རྒྱུད་གཅིག་པའི་སྤུན་ཟླ་ཚོས་དེ་དོན་ཤེས་པར་གྱིས་ཤིག་ཅེས་པའོ་།
༦. ན་གཞོན་སློབ་མ་རྣམས་ལ་ལེགས་པར་གདམས་པའི་བསླབ་བྱ་འདི་ཉིད་ལས་འཕྲོས་པའི་གཞུང་ལུགས་ཀྱི་ནང་དོན་ཚང་མ་དགེ་རྒན་
གྱི་བཤད་མ་ཐག་ཏུ་ཤེས་པ་དང་དཔེ་དེབ་ལ་བལྟས་མ་ཐག་ཏུ་དོན་གོ་ཐུབ་པ་ཞིག་འབྱུང་དཀའ་མོད་།  ཁྱོད་ཀྱིས་རྣ་བ་གཏད་ནས་ལེགས་པར་ཉན་པ་དང་དེའི་དོན་ལ་བསམ་བློ་བཏང་ནས་སྦྱོང་བརྡར་ཐོབ་པ་ཡིན་ན་།  དེ་ནི་བྱ་བ་ཐམས་ཆད་ལེགས་པའི་ལམ་དུ་འགྲོ་བའི་རྒྱུར་འགྱུར་བས་བློ་ལྡན་ཤེས་རབ་ཅན་ཁྱོད་རྣམས་ཀྱིས་དེ་དོན་ཤེས་པར་གྱིས་ཤིག་
ཅེས་པའོ་།

༧.མི་སུ་ཡིན་ཡང་རིག་གནས་ཤེས་བྱ་་ཞིག་བསླབས་མུ་ཐག་ཏུ་ཡོན་ཏན་ཐམས་ཅད་ཤེས་འདོད་སྐྱེས་མོད་། འོན་ཀྱང་སྦྱངས་ནས་
ཉིན་འགའ་མ་སོང་བར་སློབ་སྦྱོང་ལ་སུན་སྣང་སྐྱེས་ནས་བརྩོན་འགྲུས་མེད་ཅིང་།རྣམ་གཡེང་གི་དབང་དུ་གྱུར་ནས་བྱེད་མི་འདོད་
པར་འགྱུར་བ་ཡིན་།  དེའི་རྒྱུ་མཚན་ནི་ཤེས་བྱ་ཡོན་ཏན་ནི་མི་ཚེ་གང་པོར་སྦྱངས་ཀྱང་སྦྱངས་ཚར་རྒྱུ་མེད་པ་ཞིག་
ཡིན་པས་།ཉི་མ་གཅིག་དང་གཉིས་ཀྱི་ནང་དུ་བསླབས་ནས་ཤེས་ཐུབ་པ་ཞིག་གཏན་ནས་མིན་།ཤེས་བྱ་ནི་རེ་རེ་བྱས་ནས་
སྦྱོང་དགོས་པ་ཞིག་ཡིན་སྟབས་།ཉིན་འགའི་རྗེས་སུ་བསུན་སྣང་སྐྱེས་ནས་སློབ་སྦྱོང་ལ་སྦྱངས་བརྩོན་བྱེད་མི་འདོད་པའི་བསམ་པ་

ཤར་བ་དེ་ཡང་མི་འགྲིག་པ་ཞིག་ཡིན་པས་།ཁྱོད་ཀྱི་དེ་འདྲ་བྱས་ན་ཡོན་ཏན་ཅི་ཡང་ཐོབ་མི་སྲིད་པས་དུས་རྒྱུན་དུ་ཧུར་ཐག་རྦད་
ཐག་གི་བརྩོན་པ་ཆུ་བོའི་རྒྱུན་བཞིན་བསྟེན་དགོས་ཞེས་པའོ་།

༧. རིག་པ་ཇི་ཙམ་གྱི་བཟང་ན་ཡང་བརྩོན་འགྲུས་མེད་ན་མི་འགྲིག་པས་ཤེས་རབ་དང་བརྩོན་འགྲུས་ཟུང་འབྲེལ་བྱས་ན་རང་གི་སེམས་
ཀྱི་རྨོངས་པ་སེལ་ཐུབ་པ་ཡིན་།  དཔེར་ན་།   ཤེས་རབ་ནི་གྲི་རྣོན་པོ་དང་མཚུངས་ལ་བརྩོན་འགྲུས་ནི་གྲི་རྣོན་པོ་
དེ་འཛིན་མཁན་གྱི་མི་དང་འདྲ་།  སེམས་ཀྱི་རྨོངས་པ་ནི་དགྲ་བོ་དང་འདྲ་།  གྲི་རྣོན་པོ་འཕྱར་མཁན་གྱི་མི་ལ་ལག་
པའི་ཤེད་ཤུགས་ལྡན་ན་ད་གཟོད་དགྲ་བོའི་མགོ་བོ་བྲེག་ཐུབ་པ་ཇི་བཞིན་མི་སུ་ཡིན་ཡང་རིག་པ་བཟང་བ་ཙམ་གྱིས་མི་ཆོག་པར་ཤེས་རབ་དང་བརྩོན་འགྲུས་གཉིས་ཟུང་འབྲེལ་བྱེད་དགོས་པ་དེ་སློབ་གྲོགས་ཚོས་ཤེས་པར་གྱིས་ཤིག་ཅེས་པའོ་།

༡༦. ལེགས་བཤད་ཚན་པ་བཞི་།

དང་པོ་     སློབ་ཁྲིད་དམིགས་ཡུལ་དང་རེ་འདུན་  —  སློབ་ཚན་སྒྲ་དག་ཅིང་གཅོད་མཚམས་འགྲིག་པའི་སྒོ་ནས་གྱེར་ཀློག་
བྱས་ཏེ་བློར་འཛིན་ནས་དཔེ་དང་དཔེ་ཅན་ངོས་འཛིན་རྒྱུ་དང་ཡོན་ཏན་གྱི་དགེ་མཚན་དང་མཁས་བླུན་གྱི་ཁྱད་པར་ཤེས་རབ་ཀྱི་བྱེད་ནུས་
བཅས་རྟོགས་པ་བྱས་ནས་ཡོན་ཏན་དང་ལྡན་པའི་མི་འཇོན་ནུས་ལྡན་པ་ཞིག་ཆགས་དགོས་པའི་གནས་ལུགས་ཤེས་དགོས་།

གཉིས་པ་     སློབ་ཁྲིད་ཀྱི་དཀའ་གནད་དང་གཙོ་གནད་  —  རང་དགོས་ཤེས་བྱའི་གནས་ལ་སྦྱངས་བརྩོན་གྱི་རིག་གནས་

ཡོན་ཏན་དང་ལྡན་པའི་མི་འཇོན་ཐང་ཅན་ཞིག་ཆགས་པ་བྱེད་རྒྱུ་དེ་ཡིན་།ཡོན་ཏན་ — ཤེས་བྱ་་དང་ཁྱད་ཆོས་།  
 ཤེས་རབ་ — རིག་པའམ་བློ་གྲོས་།     བླུན་པོ་ —ཤེས་བྱ་གང་ཡང་མི་ཤེས་པ་བློ་རིག་དམན་པའི་མི་།

བྲིན་ — ཚོང་ཟོག་འགྲོ་རྒྱུག་བཟང་བའམ་ཉོ་མཁན་མང་བའི་དོན་།      
དཔའ་—འཇིགས་པ་མེད་པ་སྙིང་སྟོབས་ཆེན་པོ་།

སྦྱང་གཞི་།  སློབ་ཚན་ཡང་ཡང་བཀླགས་ནས་ངག་སྐྱོར་གཏོང་དགོས་།

ཚོགས་ཐེངས་༢—༤
སློབ་ཁྲིད་ནང་དོན་  —  སློབ་ཚན་ལ་འགྲེལ་བཤད་བྱ་རྒྱུ་།

ལེགས་བཤད་ཅེས་པ་ནི་དཔེ་དོན་གཉིས་ཀྱི་སྒོ་ནས་བླང་དོར་གྱི་གནས་ལ་ཇི་ལྟར་འཇུག་པའི་ཚུལ་རྣམས་སྒྲོ་སྒུར་སྤངས་ནས་ཕྱི་
རབས་པ་རྣམས་ལ་ལེགས་པར་བདམས་པའི་ངག་ལ་ཟེར་།

༡.   བློ་ཆུང་གྲོས་ཉེས་འཁྲུགས་པའི་ཚེ་     བློ་ལྡན་ཐབས་ཀྱིས་བདེ་བར་གསོ་    ཆུ་ཀླུང་རྙོག་པས་ཆུད་གཟན་པ་     ཆུ་དྭངས་ནོར་བུས་དྭངས་པར་བྱེད་།
བློ་ཆུང་ཞེས་སྐྱེ་བོ་བློ་དམན་པ་ཡོན་ཏན་དང་མི་ལྡན་པ་རྣམས་ལ་ཟེར་བ་ཡིན་། བློ་རིག་དམན་པའི་སྐྱེ་བོ་དེ་ཚོ་སྤྱིར་ན་རང་བཞིན་ཤིན་ཏུ་ངན་པ་སྟེ་།  ནམ་ཞིག་བློ་ཆུང་གྲོས་ཉེས་འཁྲུགས་པའི་དུས་དེ་འདྲའི་
ཚེ་ན་དེ་རྣམས་བདེ་བར་གསོ་བ་ལ་བློ་ལྡན་གྱི་སྐྱེ་བུ་ཤེས་རབ་ཅན་ཁོ་ནས་དེ་རྣམས་བདེ་བར་གསོ་ནུས་པ་ཡིན་ཞེས་། དཔེར་ན་

ཆུ་འདམ་རྫབ་རྙོག་པ་རྣམས་ཆུ་དྭངས་ནོར་བུ་ཀེ་ཏ་ཀས་དྭངས་ཤིང་གཙང་བར་འགྱུར་ཞེས་པའོ་།

༢.ཡོན་ཏན་ཅན་གསེར་བཟང་པོ་།
གཡུལ་ངོར་དཔའ་དང་རྟ་བཟང་པོ་།
སྨན་པ་མཁས་དང་རྒྱན་བཟང་པོ་     གང་དུ་ཕྱིན་པ་དེ་རུ་བྲིན་
དངོས་ཟོག་སྤུས་དག་ནི་ཉོ་མཁན་མང་པོ་ཡོད་པ་ཇི་བཞིན་རིག་གནས་ཡོད་པའི་མི་ནི་ས་ཕྱོགས་གང་དུ་
ཕྱིན་ཀྱང་ཡུལ་དུས་ལ་མ་ལྟོས་པར་ཀུན་གྱིས་རིན་ཐང་ཆེན་པོ་དང་ཐོབ་ཐང་ཆེན་པོས་དང་དུ་ལེན་པ་ཡིན་།ཇི་ལྟར་ཞེ་ན་རིན་
ཆེན་གསེར་དང་དཔའ་བློ་ཁོག་ལྡན་པའི་མི་དང་འགྲོས་དང་ལྡན་པའི་རྟ་བཟང་པོ་།ནད་བརྟག་ལ་མཁས་པའི་སྨན་པ་བཟང་པོ། འཇིག་རྟེན་སྐྱེ་འགྲོར་མཁོ་བའི་རྒྱན་ཆ་བཟང་པོ་སོགས་དང་ཀུན་ནས་མཚུངས་སོ་ཞེས་དཔེར་དྲངས་ནས་དེ་རྣམས་ཀུན་གྱིས་དགའ་ཞིང་
རིན་ཐང་ཆེ་བ་སུས་ཀྱང་གཙིགས་སུ་བཟུང་བ་ཇི་བཞིན་ནོ་།
༣. མཁས་པ་ཇི་ལྟར་ཐབས་རྡུགས་ཀྱང་།  བླུན་པོ་འཇུག་པའི་ལམ་མི་འགྲོ་།  ཆར་འདོད་བྱིའུ་སྐོམ་ན་ཡང་།   ས་ལ་བབས་པའི་ཆུ་མི་འཐུང་།

ཡ་རབས་བཟང་པོའི་སྤྱོད་པ་རང་གི་སྲོག་ལས་ཀྱང་གཅེས་པར་འཛིན་མཁན་སྐྱེ་བོ་ནི་རེ་ཞིག་དུས་དང་རྐྱེན་ངན་དབང་གིས་ཉམ་ཐག་
པའི་གནས་སུ་ལྷུང་ཡང་རང་བཞིན་བཟང་པོའི་བརྟུལ་ཞུགས་འཛིན་པ་ལས་རྒྱུ་འབྲས་ལ་མི་ལྟ་བའི་ཐ་ཤལ་བླུན་པོ་འཇུག་པའི་ལམ་ལ་མི་འགྲོ་ཞེས་པའོ་། དཔེར་ན་། ཆར་འདོད་བྱིའུས་ནམ་མཁའི་ཆར་ཆུ་འབའ་ཞིག་འཐུང་བ་ལས་ས་ལ་བབས་པའི་ཆུ་ཐིགས་ཙམ་
ཡང་འཐུང་བར་མི་བྱ་བ་དེ་དང་མཚུངས་སོ་ཞེས་པའོ་།

༤.ཤེས་རབ་ལྡན་པ་མགོ་སྐོར་ཡང་།   བྱ་བའི་ཆ་ལ་རྨོངས་མི་འགྱུར་།   སྲོག་ཆགས་གྲོག་མ་མིག་མེད་ཀྱང་།     མིག་ལྡན་གཞན་ལས་ལྷག་པར་མགྱོགས་།
བྱ་བ་གང་དང་གང་ཡང་རིག་པས་བརྟག་ཞིང་བླང་དོར་གྱི་གནས་ལ་མི་རྨོངས་པ་དང་མགོ་སྐོར་བསླུ་ཁྲིད་དུ་མི་ཚུད་པར་དཔེར་ན་ས་
འོག་གི་སྲོག་ཆགས་གྲོག་མ་ལ་མཐོང་བྱེད་ཀྱི་མིག་མེད་པ་ལོང་བའི་ངང་ཚུལ་ཅན་ཞིག་ཡིན་ཡང་དེ་ཉིད་གང་དུ་འགྲོ་མི་འགྲོ་འཇུག་ལྡོག་འབྱེད་ནུས་པ་མ་ཟད་།  མིག་ལྡན་སྲོག་ཆགས་གཐན་ལས་ལྷག་པར་མགྱོགས་ཞེས་པའོ་།

སྦྱང་གཞི་།   ཤོག་གྲངས་།   92 —  2

༡༧.  ཁུག་རྟ་

དང་པོ་  སློབ་ཁྲིད་དམིགས་ཚད་དང་རེ་འདུན་  —   སློབ་ཚན་བསླབ་པ་བརྒྱུད་རི་མོ་དང་ཟུང་འབྲེལ་བྱས་ནས་

ཁུག་རྟ་ནི་སྙིང་རྗེ་པོ་ཞིག་དང་དཔྱིད་ཀ་ནི་དུས་བཞིའི་ནང་གི་མཛེས་སྡུག་ལྡན་པ་ཞིག་ཡིན་པ་ཤེས་ནས་སློབ་མས་རང་བྱུང་ཁམས་ལ་དགའ་བའི་འདུན་པ་དང་བྱ་དངོས་ལ་ལྟ་ཞིབ་བྱས་ནས་དེའི་ཁྱད་ཆོས་འཛིན་པའི་ནུས་པ་སྐྱེད་སྲིང་བྱ་རྒྱུ་དེ་ཡིན་།
གཉིས་  སློབ་ཁྲིད་དཀའ་གནད་གཙོ་གནད་ — 

ཁུག་རྟའི་ཕྱིའི་རྣམ་པ་དང་འཕུར་སྟངས་དཔྱིད་ཀའི་མཛེས་ལྗོངས་བཅས་ཤེས་དགོས་
ཚོགས་ཐེངས་དང་པོ་  —  གཉིས་པ་
སློབ་ཁྲིད་ནང་དོན་ —  ཐ་སྙད་འགྲེལ་པ་དང་སློབ་ཚན་དབྱེ་ཞིབ་།  ཡང་ཟོར་ —ཡང་རྩལ་།

ཀློང་ — རྒྱ་ཁྱོན་ཆེ་བའི་དོན་།  ཛགཡའ་དག་པ་— ནག་ནོག་གི་དྲི་མས་མ་འགོས་པའི་དོན་།

གཉིས་སུ་མ་མཆིས་—གཅིག་མཚུངས་ཡིན་པའི་དོན་། དབྱངས་རྟགས— སྐད་གདངས་ཀྱི་མཐོ་དམའ་རིང་ཐུང་ཕྲ་སྦོམ་སོགས་

མཚོན་བྱེད་ཀྱི་རྟགས་ཀྱི་མིང་།

དུམ་བུ་དང་པོར་ཁུག་རྟའི་ཕྱིའི་རྣམ་པ་བྲིས་ཡོད་།

དུམ་བུ་གཉིས་པར་ཁུག་རྟ་ལྷོ་ཕྱོགས་ནས་འཕུར་འོངས་པ་བརྗོད་ཡོད་།

དུམ་བུ་གསུམ་པར་ཁུག་རྟའི་གཤོག་འགྱུར་གྱི་རྩལ་ངོམ་ཚུལ་བརྗོད་ཡོད་།

དུམ་བུ་བཞི་པར་ཁུག་རྟ་ངལ་གསོ་བྱེད་སྐབས་ཀྱི་ངང་ཚུལ་བརྗོད་ཡོད་།

རྩོམ་ཡིག་ཧྲིལ་པོར་ཡིད་འཇོག་བྱེད་དགོས་པ་སྟེ་  :    ཁུག་རྟའི་རྣམ་པ་ — དཔྱིད་ཀྱི་མཛེས་ཉམས་ —
ཁུག་རྟ་འཕུར་བའི་ངང་ཚུལ་ — ཁུག་རྟ་ངལ་གསོ་བཞིན་པའི་རྣམ་པ་བཅས་ལ་བལྟ་དགོས་།

སྦྱང་གཞི་།  101 — 3

ཚོགས་ཐེངས་གསུམ་པ་

སློབ་ཚན་གྱི་ནང་དོན་ལ་ཕྱོགས་བསྡོམས་མདོར་བསྡུས་བྱས་ནས་ :
              ཕྱིའི་གཟུགས་   གནག་ཅིང་སྣུམ་པའི་སྒྲོ་སྤུ་། མྱུར་ལ་ཡང་ཟོར་ལྡན་པའི་གཤོག་ཟུང་།
ཁུག་              ཇེམ་ཙེ་ལྟ་བུའི་མཇུག་སྒྲོ་།
རྟ་       ཡུལ་ལྗོངས་    སྦྲང་ཆར་།  དྲོ་འཇམ་རླུང་བུ་།  ཤིང་སྡོང་། 
                               རྩྭ་ལྗང་གཡུ་ལོ་།  མེ་ཏོག་།

                   འགུལ་སྟངས་    མདའ་འཕངས་པ་ལྟར་ཟུར་གྱི་འཕུར་བ་།

                                 ཆུ་ངོས་ལ་བརྡབས་པ་།

སྦྱང་གཞི་།  སློབ་མས་སློབ་ཚན་ནང་གི་ཁུག་རྟའི་ཕྱིའི་ྲནམ་པ་དང་འཕུར་སྟངས་དཔྱིད་ཀའི་མཛེས་ལྗོངས་བཅས་ཇི་ལྟར་ཞིབ་འབྲི་བྱས་ཡོད་པ་ཤེས་པ་བྱ་རྒྱུ་།
༡༨.  འབྲོང་
དང་པོ་  སློབ་ཁྲིད་དམིགས་ཡུལ་དང་རེ་བ་  — སློབ་ཚན་བསླབ་པ་བརྒྱུད་ཚིག་དོན་དང་བརྗོད་དོན་རྟོགས་པ་བྱས་ནས་
འབྲོང་ཞེས་པ་དེ་ཡང་སྙིང་རི་སྐྱེས་སྲོག་ཆགས་ཇི་འདྲ་ཞིག་ཡིན་པ་དང་ཇི་ལྟར་གསལ་བཤད་བྱས་པ་ཤེས་དགོས་།
གཉིས་  སློབ་ཁྲིད་དཀའ་གནད་གཙོ་གནད་ — སློབ་ཚན་དུ་འབྲོང་འཚོ་སྡོད་བྱེད་ཡུལ་གང་ཡིན་པ་དང་རང་བྱུང་

ཁོར་ཡུག་གི་ཆ་རྐྱེན་ཇི་འདྲ་ཡིན་པ་འཚོ་གནས་ཐུབ་པའི་རྒྱུ་མཚན་གང་ཡིན་ཤེས་དགོས་།

ཚོགས་ཐེངས་དང་པོ་

སློབ་ཚན་ནང་དོན་ — སློབ་ཚན་བཀླག་རྒྱུ་དང་ཐ་ས་ཉད་འགྲེལ་རྒྱུ་།

        འབྲོང་→བྱང་ཐང་དུ་འཚོ་གནས་བྱེ་དཔའི་གཡག་རྒོད་ཀྱི་མིང་།   ལམ་ཙམ་ →ཧ་ལམ་ཙམ་ཞེས་པའི་དོན་།
གཤོངས་→དམའ་ཞིང་བདེ་བའི་ས་ཆའི་མིང་།སྤུ་ཁ་→སྤུ་མདོག་གི་མིང།སྒོ་ཕྱུགས་→ཁྱིམ་དུ་གསོ་བའི་ཕྱུགས་རིགས་ 
 སྦྲུམ་→མངལ་དུ་ཕྲུ་གུ་ཆགས་པའི་དོན་།ཨན་རྡར་→ཤ་སོགས་གཏུབ་སའི་ཤིང་ལེབ་།

སྦྱང་གཞི་།         སློབ་མས་སློབ་ཚན་ཡང་ངཡང་ཀློག་འདོན་བྱེད་དགོས་།

ཚོགས་ཐེངས་།  ༢ —  ༣
སློབ་ཚན་དེ་ནི་དོན་མཚོན་རི་མོ་དང་འབྲེལ་ནས་ས་མཐོའི་ཐོག་འཚོ་སྡོད་བྱེད་པའི་དམིགས་བསལ་གྱི་རི་སྐྱེས་སྲོག་ཆགས་“འབྲོང་” འཚོ་གནས་བྱེད་ཡུལ་དང་འཚོ་གནས་བྱེད་སྟངས་། ལུས་པོའི་ཁྱས་ཆོས་། ས་མཐོའི་ཁོར་ཡུག་ཏུ་འཚོ་གནས་

ཐུབ་པའི་རྒྱུ་རྐྱེན་དེའི་བྱེད་ནུས་དང་སྤྱོད་སྒོ་ངོ་སྤྲོད་བྱས་ཡོད་།

          དུམ་བུ་དང་པོའི་ནང་དྲི་བ་བཏོན་པའི་རྣམ་པར་བརྟེན་ནས་བྱེ་བྲག་གླེང་གཞི་འབྲོང་ཡིན་པ་བསྟན་།

 དུམ་བུ་གཉིས་པར་འབྲོང་འཚོ་སྡོད་བྱེད་ཡུལ་དང་གཟུགས་གཞིའི་ཁྱད་ཆོས་དེའི་ཁ་ཟས་དང་འཚོ་གནས་བྱེ་དསྟངས་  བྱེད་ནུས་དང་སྤྱོད་སྒོ་སོགས་རེ་རེ་བཞིན་ངོ་སྤྲོད་བྱས་ཡོད་།

 དུམ་བུ་གསུམ་པར་འབྲོང་ནི་ཚན་རིག་དང་མཐུན་པའི་སྒོ་ནས་རྒྱུད་ཇེ་ལེགས་སུ་གཏོང་དགོས་པ་དང་རང་རྒྱལ་གྱི་རིམ་པ་

དང་པོའི་གཙོ་གནད་སྲུང་སྐྱོབ་བྱེད་པའི་རི་སྐྱེས་སྲོག་ཆགས་ཤིག་ཡིན་པ་དང་རི་སྐྱེས་སྲོག་ཆགས་གང་མང་སྲུང་སྐྱོབ་བྱ་རྒྱུའི་དོན་སྙིང་

དང་སྐྱེ་ཁམས་ཁོར་ཡུག་སྔར་བས་ཞི་བདེ་འཆམ་མཐུན་ཡོང་བར་ལེགས་སྐྱེས་འབུལ་དགོས་པར་སྐུལ་མ་བཏང་བ་བྲིས་ཡོད་།

སྦྱང་གཞི་།   ཤོག་གྲངས་    106  — 2

༡༩. ཁྲུང་ཁྲུང་དཀར་མོ་
དང་པོ་  སློབ་ཁྲིད་དམིགས་ཡུལ་དང་རེ་འདུན་ —  སློབ་ཚན་དེ་བསླབ་པ་བརྒྱུད་ཁྲུང་ཁྲུང་དཀར་མོ་ནི་

འདབ་ཆགས་ཅི་འདྲ་ཞིག་ཡིན་པ་དང་ཁྲུང་ཁྲུང་དཀར་མོའི་འགྱུར་མེད་ཀྱི་བརྩེ་དུང་དང་བླ་མེད་ཀྱི་གཤིས་བཟང་དེ་ཤེས་དགོས་།

གཉིས་   སློབ་ཁྲིད་དཀའ་གནད་གཙོ་གནད་  —  ཁྲུང་ཁྲུང་དཀར་མོའི་འགྱུར་མེད་ཀྱི་བརྩེ་དུང་དང་བླ་མེད་

ཀྱིས་གཤིས་བཟང་ལས་བསྟན་པའི་ཚེ་སྲོག་ལ་གཙིགས་འཛིན་དང་མི་ཚོར་གཅེས་སྤྲས་བྱེད་དགོས་པའི་གནས་ལུགས་ཤེས་རྒྱུ་དེ་ཡིན་

ཚོགས་ཐེངས་དང་པོ་

སློབ་ཁྲིད་ནང་དོན་     སློབ་ཚན་བཀླགས་ནས་ཐ་སྙད་འགྲེལ་རྒྱུ་།

 སློབ་མས་སློབ་ཚན་སྒྲ་དག་ཅིང་གཅོད་མཚམས་གསལ་བ་དང་བརྩེ་དུང་ལྡན་པའི་སྒོ་ནས་གྱེར་ཀློག་བྱ་རྒྱུ་།
  ཚེ་རིང་རྣམ་དྲུག་→བྲག་ཚེ་རིང་ ཆུ་ཚེ་རིང་  ཤིང་ཚེ་རིང་ མི་ཚེ་རིང་  བྱ་ཚེ་རིང་  རི་དྭགས་ཚེ་རིང་བཅས་དྲུག་གོ་།

ཡ་གྱལ་→ཁོངས་གཅིག་གི་ནང་ཚན་གྱི་བྱེ་བྲག་གཅིག་གི་མིང་། སྤྱི་གཙུག་→མགོ་ཡི་དཀྱིལ་།

སྒེག་ཉམས་→ལུས་ཀྱི་འགྲོ་འགུལ་གྱི་ཉམས་འགྱུར་མཛེས་པོ་ལ་ཟེར་། རུམ་པ་→ཤའི་དྲོད་ལ་སྦྱར་བ་། 
ཟེ་བ་→ཁྱིམ་བྱའི་མགོའི་ཤ་སྐྱི་དམར་པོའི་མིང་། ནེའུ་གསིང་→རྩྭ་སྔོན་སྐྱེས་པའི་སྤང་ཐང་།

རྒུམ་བུ་→བྱ་རིགས་ཀྱིས་ཟ་བའི་གཟན་ཆས་ཀྱི་མིང་།   དེའུ་འབུར་→རི་ཆུང་ཆུང་གི་མིང་།

བྱ་ར་→སོ་ལྟ་བྱེད་པའི་མིང་།ཟོལ་མེད་→གཡོ་ལྷད་མེད་པ་།  ལྷག་བསམ་ཟོལ་མེད་ཀྱི་དོན་།

དུས་བྱ་→དུས་ངེས་ཅན་ལ་གནས་སྤོ་བར་བྱེད་པའི་བྱ་རིགས་ཁུག་རྟ་དང་ཁུ་བྱུག་།  ཁྲུང་ཁྲུང་ལྟ་བུའོ་།

སྦྱང་གཞི་  གོང་གསལ་མིང་འགྲེལ་རྣམས་ཐེངས་གཅིག་བིས་དགོས་།

ཚོགས་ཐེངས་ ༢ — ༣
སློབ་ཁྲིད་ནང་དོན་   —  སློབ་ཚན་ལ་འགྲེལ་བཤད་བྱ་རྒྱུ་།

 སློབ་ཚན་འདིར་ཁྲུང་ཁྲུང་དཀར་མོའི་གཟུགས་དབྱིབས་དང་བྱ་རིགས་ཇི་འདྲ་ཞིག་ཡིན་པ་དང་ས་ཆ་གང་ཞིག་ཏུ་འཚོ་བ་  འཚོ་བའི་

གོམས་གིས་ཇི་འདྲ་ཞིག་ཡིན་པ་  ནང་གསེས་རིགས་ཅི་ཙམ་ཡོད་པ་ཤེས་དགོས་།

དུམ་བུ་དང་པོར་ཁྲུང་ཁྲུང་དཀར་མོའི་གཟུགས་དབྱིབས་དང་སྤུ་མདོག་འགྲོ་སྟངས་  འཕུར་རྩལ་  འཕུར་སྟངས་བཅས་བྲིས་ཏེ་

ཁྲུང་ཁྲུང་དཀར་མོ་ནི་བྱ་རིགས་ཇི་འདྲ་ཞིག་ཡིན་པ་གསལ་བཤད་བྱས་ཡོད་།

  དུམ་བུ་གཉིས་པར་ཁྲུང་ཁྲུང་དཀར་མོའི་འཚོ་བའི་གོམས་གཤིས་ངོ་སྤྲོད་བྱས་ཡོད་།
 དུམ་བུ་གསུམ་པར་ཁྲུང་ཁྲུང་དཀར་མོ་ལ་འགྱུར་མེད་ཀྱི་བརྩེ་དུང་དབ་བླ་མེད་ཀྱི་གཤིས་བཟང་ལྡན་པ་བརྗོད་ཡོད་།

སྦྱང་གཞི་  ཤོག་གྲངས་  113 — 2

   ༢༠ .※  སྲོག་ཆགས་ཀྱི་རྒྱང་བསྐྱོད་  ※
    སློབ་ཚན་འདིའི་ནང་སྲོག་ཆགས་མང་པོ་ཞིག་རྒྱང་ཐག་རིང་པོའི་སར་འཕུར་ཐུབ་པ་མ་ཟད་འཕྱུགས་པ་མེད་པར་ཚང་བཙལ་

ནས་ཕྱིར་ལོག་བྱེད་ཐུབ་ཀྱི་ཡོད་པའི་སྐོར་ངོ་སྤྲོད་བྱས་ཡོད་།

ཟིལ་མངར་ → མེ་ཏོག་ནང་གི་སྦྲང་རྩིའི་རྒྱུའི་མིང་སྟེ་།    མེ་ཏོག་གི་ཟིལ་མངར་ལྟ་བུ་།


ག་གེ་མོ་ → ཡུལ་མ་ངེས་པའམ་མིང་མ་གསལ་བ་ཞིག་སྟེ་གང་ཞིག་ཅེས་པ་དང་དོན་གཅིག་།    
 གོམས་འདྲིས་ →བྱ་བ་བྱས་ནས་བྱང་བར་གྱུར་པའི་བྱ་སྤྱོད་ཀྱི་མིང་།
མཐུ་རྩལ་ →ནུས་པ་ཁྱད་པར་ཅན་གྱི་མིང་།

ཁོ་ལག་རྫོགས་ →ལུས་པོའི་ཡན་ལག་ཡོངས་སུ་རྒྱས་པ་།

ཀེ་རེ་སི་→希腊  སི་ཕེན་ → 西班牙 དབྱིན་ཇི་ → 英国 

ཧྥ་རན་སེ་→ 法国ཡོ་རོབ་གླིང་ → 欧洲 

 ཨེ་ཤ་ཡ་གླིང་ →亚洲 འཇར་མན་→ 德国  ཝེ་ཐེ་ནམ་→ 越南

ཨ་ཧྥེ་རི་ཁ་ལྷོ་མ་ → 南非（非洲大陆最南部）  མེ་གླིང་→美洲

སྦྱང་གཞི་   132  —  2

༢༡.སའི་གོ་ལ་གཅིག་མ་གཏོགས་མེད་
སློབ་ཁྲིད་དམིགས་ཡུལ་དང་རེ་བ་ — སློབ་ཚན་སྒྲ་དག་ཅིང་གཅོད་མཚམས་རན་པོས་གྱེར་ཀློག་བྱས་ནས་

སའི་གོ་ལའི་ཐོག་གི་ཐོན་ཁུངས་ལ་གང་འདོད་ལྟར་གཏོར་སྐྱོན་བཏང་ཚེ་མིའི་རིགས་ཀྱི་འབྱུང་འགྱུར་གྱི་འཚོ་གནས་ལ་ཉེན་ཁ་དང་དཀའ་ངལ་བཟོ་བའི་གནས་ལུགས་ཤེས་པ་བྱས་ཏེ་ཆུང་དུས་ནས་སའི་གོ་ལར་སྲུང་སྐྱོབ་བྱེད་པའི་འདུ་ཤེས་ཆགས་པ་བྱེད་དགོས་།

སློབ་ཁྲིད་དཀའ་གནད་གཙོ་གནད་ — སའི་གོ་ལ་ནི་ཆེས་གཏོར་སྐྱོན་ཕོག་སླ་བས་ང་ཚོས་སའི་གོ་ལར་
གཅེས་འཛིན་དང་སྲུང་སྐྱོབ་བྱེད་དགོས་པའི་གནས་ལུགས་ཤེས་དགོས་།
ཚོགས་ཐེངས་དང་པོ་

སློབ་ཁྲིད་ནང་དོན་   སློབ་ཚན་བཀླགས་ནས་མིང་འགྲེལ་བྱ་རྒྱུ་།

 སློན་ཚན་འདིར་མཐའ་ཡས་སྟོང་ཁམས་ཁྲོད་ཀྱི་མིའི་རིགས་འཚོ་གནས་བྱེད་སའི་སའི་གོ་ལ་ངོ་སྤྲོད་བྱེད་པ་དང་སྦྲགས་སའི་གོ་ལའི་ཐོན་

ཁུངས་ལ་སྲུང་སྐྱོབ་བྱེད་དགོས་པའི་གལ་ཆེའི་རང་བཞིན་བཤད་ཡོད་།

ཟླུམ་གཟུགས་ → གཟུགས་དབྱིབས་སྒོར་སྒོར་གྱི་མིང་།ཚངས་ཕྱེད་→སྒོར་མོའི་གནས་ངེས་ཅན་ཞིག་ལྟེ་བར་བྱས་ནས་འཐེན་

པའི་དྲང་ཐིག་གམ་དབུས་ཐིག་དེར་ཚངས་ཐིག་ཟེར་བ་དང་དྲང་ཐིག་དེའི་ཕྱེད་ཀར་ཚངས་ཕྱེད་ཟེར་བ་ཡིན་།

ས་གཤིས་ →ས་ཤུན་གྱི་གྲུབ་ཆ་དང་གྲུབ་ཚུལ་གྱི་སྤྱི་མིང་།ཁྲག་ཁྲིག་ →ཐེར་འབུམ་ཆེན་པོ་བཅུ་ཐམ་པ་ལ་ཟེར་།

སྐྱེ་ཁམས་ → སྐྱེ་དངོས་འཚོ་བའི་རྟེན་གཞིའི་མིང་།བསམ་བཀོད་ → བསམ་པའི་འཆར་ཡན་རྣམས་བཀོད་པ་།

སྦྱང་གཞི་  སློབ་མ་ཚོས་མིང་འགྲེལ་དག་བློ་འཛིན་བྱ་རྒྱུ་།

ཚོགས་ཐེངས་  ༢ — ༣

སློབ་ཁྲིད་ནང་དོན་    སློབ་ཚན་འགྲེལ་བཤད་བྱ་རྒྱུ་།

སློབ་ཚན་འདིར་ནང་དོན་ཁག་བཞིའི་ཐོག་ནས་དབྱེ་ཡོད་དེ་  : 
   ཁག་དང་པོའི་ནང་སའི་གོ་ལའི་ཕྱིའི་རྣམ་པ་དང་ཆེ་ཆུང་ངོ་སྤྲོད་བྱས་ཡོད་།

ཁག་གཉིས་པའི་ནང་སའི་གོ་ལའི་ཐོག་ཏུ་རང་བྱུང་ཐོན་ཁུངས་ཕུན་སུམ་ཚོགས་པོ་ཡོད་རུང་དེ་ནི་ཚད་ཡོད་པ་ཞིག་ཡིན་པ་གསལ་

བཤད་བྱས་ནས་མི་རྣམས་ཀྱིས་དེ་དག་ལ་གང་འོད་དུ་གཏོར་བརླག་དང་གནོད་འཚེ་གཏོང་མི་རུང་བ་བསྟན་ཡོད་།

  ཁག་གསུམ་པར་མིའི་རིགས་ཀྱིས་སའི་གོ་ལའི་སྟེང་གི་ཐོན་ཁུངས་ཟད་ཚར་བའི་དུས་དེར་སྐར་མའི་གོ་ལ་གཞན་ཞིག་གི་ཐོག་ཏུ་

གནས་སྤོ་བྱེད་པའི་རེ་བ་བྱེད་མི་རུང་བ་དེ་ཚན་རིག་མཁས་པས་ར་སྤྲོད་བྱས་པའི་ལུང་གི་སྒྲུབ་བྱེད་དུ་དྲངས་ནས་སའི་གོ་ལར་སྲུང་སྐྱོབ་

བྱེད་ལས་གཏོར་སྐྱོན་རྩ་བ་ནས་གཏོང་མི་རུང་བ་བསྟན་།

   ཁག་བཞི་པར་ང་ཚོས་སྙིང་དབུས་ནས་སའི་གོ་ལར་སྲུང་སྐྱོབ་བྱེད་དགོས་པ་དང་སའི་གོ་ལའི་སྟེང་གི་སྐྱེ་ཁམས་ཁོར་ཡུག་ལ་

སྲུང་སྐྱོབ་བྱེད་དགོས་པ་བསྟན་།

སྦྱང་གཞི་    ཤོག་གྲངས་   132 —  2

ཚོགས་ཐེངས་བཞི་པ་

༡.   སློབ་ཁྲིད་ནང་དོན་      སློབ་ཚན་ལ་ཕྱོགས་བསྡོམས་བྱ་རྒྱུ་།
  སྔོན་ལ་སློབ་མར་སློབ་ཚན་གྱི་ནང་དོན་མདོར་བསྡུས་དང་ཁོར་ཡུག་ལ་སྲུང་སྐྱོབ་བྱེད་རྒྱུའི་གལ་ཆེའི་རང་བཞིན་ཤོད་དུ་

བཅུག་རྒྱུ་།
         སའི་གོ་ལ་མཛེས་  1. དྭངས་ཤིང་གསལ་ལ་འོད་འཚེར་བའི་ཟླུམ་གཟུགས་ཤིག་ཡིན་པ་། 2.ཚོན་མདོག་སྔོན་པོ་དང་དཀར་པོའི་རི་མོ་    ང་ཚོས་་
སྡུག་ལྡན་པ་     ཕན་ཚུན་བསྣོལ་ཡོད་།3.ཤིན་ཏུ་སྲབ་པའི་“སེང་རས་”སྔོ་སྐྱ་ཞིག་གི་བཏུམ་པ་འདྲ་། 4.མིའི་རིགས་ཀྱི་མ་ཡུམ་    སའི
དང་ཚེ་སྲོག་གི་འབྱུང་གནས་ཡིན་། 5.མཛེས་སྡུག་ལྡན་ཞིང་བརྗིད་ཉམས་ཆེ་ལ་རང་གཤིས་འཇམ་པ་།            གོ་
སའི་       སའི་གོ་ལ་      1. ཚངས་ཕྱེད་ལ་སྟོང་སྨི་6300ལས་མེད་པ་། 2. མཐའ་ཡས་རྒྱ་མཚོའི་དབུས་ཀྱི་ཤིང་གྲུ་ཆུང་ཆུང་            ལར་
གོ་        ཤིན་ཏ་ཆུང་བ་    ཞིག་དང་འདྲ་བ་།                                                         སྲུང་
ལ་                 1.ཐོན་ཁུངས་ཕུན་སུམ་ཚོགས་པ་། 2. མིའི་རིགས་ལ་སེར་སྣ་སྤུ་ཙམ་མེད་པར་མཁོ་འདོན་བྱེད་པ་།                སྐྱོབ་
གཅིག་     སའི་གོ་་     3. ཚོད་འཛིན་མེད་པར་གཏེར་རྫས་བསྔོག་འདོན་བྱས་ན་ཐོན་ཁུངས་ཟད་ཚད་ཇེ་མགྱོགས་སུ་འགྲོ་བ་།               བྱེད་
མ་       ལའི་སྟེང་གི   4.ཆུ་དང་སྐྱེ་དངོས་ཀྱི་ཐོན་ཁུངས་ལ་སླར་སྐྱེས་ཀྱི་ནུས་པ་ཡོད་པ་།                                  དགོས་  
གཏོགས་   ཐོན་ཁུངས་    5. མཇུག་འབྲས་ལ་མི་ལྟ་བར་རང་འདོད་ཀྱིས་གཏོར་བཤིག་བཏང་ན་མིའི་རིགས་ཀྱི་འཚོ་གནས་ལ་
མེད་                འཇིགས་སྐུལ་བཟོ་བ་།
སྦྱང་གཞི་།  ཤོག་གྲངས་། 132 — 3
༢༢. ང་ཚོའི་ཁྱིམ་ཚང་ཆ་འཕྲིན་ཐོག་བསྐྱོད་པ་
དང་པོ་   སློབ་ཁྲིད་དམིགས་ཡུལ་དང་རེ་འདུན་   —  སློབ་ཚན་སྒྲ་དག་ཅིང་གཅོད་མཚམས་རན་པོས་ཀློག་ཐུབ་པ་དང་

ཆ་འཕྲིན་ལག་རྩལ་ལ་དགའ་སྣང་དང་དེར་སློབ་སྦྱོང་བྱེད་དགོས་པའི་གོམས་གཤིས་འཇགས་དགོས་པ་མ་ཟད་ཆ་འཕྲིན་ལག་རྩལ་ནི་དེང་རབས་སྤྱི་ཚོགས་

འཚོ་བའི་ཁྲོད་དུ་མི་རུང་བ་ཞིག་ཡིན་པ་ཤེས་དགོས་།

གཉིས་    སློབ་ཁྲིད་དཀའ་གནད་གཙོ་གནད་  —  སློབ་མས་ཆ་འཕྲིན་མྱུར་ལམ་གྱིས་ང་ཚོའི་འཚོ་བ་དང་སློབ་སྦྱོང་དེ་བཞིན་སྤྱི་ཚོགས་ཀྱི་
བྱ་གཞག་ཁྲོད་ཤུགས་རྐྱེན་ཅི་ཞིག་ཐེབས་པ་ཤེས་རྟོགས་བྱ་དགོས་།

ཚོགས་ཐེངས་དང་པོ་

སློབ་ཁྲིད་ནང་དོན་          སློབ་ཚན་བཀླགས་ནས་ཐ་སྙད་འགྲེལ་རྒྱུ་།

སྔོན་ལ་སློབ་མས་སློབ་ཚན་ཞིབ་པར་བཀླགས་ནས་ “ ཆ་འཕྲིན་མྱུར་ལམ་ ” ཞེས་པ་དེ་རྩིས་འཁོར་དྲ་རྒྱར་བརྗོད་ཀྱི་

ཡོད་པ་ཤེས་དགོས་།རྩིས་འཁོར་ → གློག་རྡུལ་རྩིས་རྒྱག་འཕྲུལ་འཁོར་གྱི་མིང་། གློག་ཀླད་ཀྱང་ཟེར་།
བརྙན་ཤེལ་ →རྩིས་འཁོར་མདུན་ལྕོག་གི་གཟུགས་བརྙན་མཐོང་ཐུབ་པའི་ཤེལ་གྱི་མིང་།

བརྙན་ཤེལ་→ རྩིས་འཁོར་མདུན་ལྕོག་གི་གཟུགས་བརྙན་མཐོང་ཐུབ་པའི་ཤེལ་གྱི་མིང་། 
 གློག་རྡུལ་ →མ་རྡུལ་འགྲུབ་བྱེད་ཀྱི་རྡུལ་ཕྲན་ཕྲ་མོའི་ནང་གི་ཆ་ཤས་ཤིག་གི་མིང་། 
 དྲ་ཚིགས་ →དྲ་རྒྱའི་ས་ཚིགས་ཀྱི་མིང་།སྦྲག་བསྐུར་ → དྲ་རྒྱའི་ཐོག་ནས་བསྐུར་བའི་ཡི་གེ་སོགས་ཀྱི་མིང་།

སྦྱང་གཞི་  སློབ་མས་སློབ་ཚན་ནན་ཏན་གྱིས་བཀླགས་ནས་ནང་དོན་མདོར་བསྡུས་ཤེས་རྟོགས་བྱེད་དགོས་།
ཚོགས་ཐེངས་  ༢ — ༣

སློབ་ཁྲིད་ནང་དོན་     སློབ་ཚན་ལ་སགྲེལ་བཤད་བྱ་རྒྱུ་།

སློབ་ཚན་འདིར་རྩིས་འཁོར་དྲ་རྒྱ་དང་དྲ་རྒྱའི་སྤྱོད་སྒོ་བརྗོད་ནས་དེང་རབས་ཚན་རྩལ་ཆེས་མྱུར་པོས་འཕེལ་རྒྱས་འགྲོ་བ་དེས་མི་

རྣམས་ཀྱི་འཚོ་བར་འགྱུར་ལྡོག་བཏང་དང་གཏོང་བཞིན་པའི་གནས་ཚུལ་རིམ་བཞིན་བརྗོད་ཡོད་དེ་

ཁག་དང་པོའི་ནང་རྩིས་འཁོར་དྲ་རྒྱར་སྦྲེལ་བ་ནི་དེང་རབས་ཀྱི་འཚོ་བའི་ཁྲོད་དུ་མེད་དུ་མི་རུང་བའི་ཚན་རྩལ་གསར་པ་

ཞིག་ཡིན་པ་བསྟན་།

     ཁག་གཉིས་པར་དྲ་རྒྱའི་ངོ་མཚར་གྱི་རྣམ་པས་རང་ཉིད་རང་དབང་མེད་པར་དངོས་སུ་དྲ་རྒྱར་བཞུགས་སུ་བཅུག་པ་དང་དྲ་སྟེང་གི་

ལྷད་མེད་དེ་དག་མཐོང་རྗེས་དངོས་གནས་ཡ་མཚན་སྐྱེས་ཤིང་དེར་རང་དབང་མེད་པར་བསྔགས་བརྗོད་བྱེད་པར་ཐལ་བ་

བརྗོད་ཡོད་།
ཁག་གསུམ་པར་དྲ་རྒྱའི་བྱེད་ནུས་བཤད་ཡོད་དེ་  སྐབས་དོན་གསར་འགྱུར་དང་སྲོག་ཆགས་ཀྱི་འཇིག་རྟེན་  ཚན་རིག་

ཤེས་བྱ་  རོལ་དབྱངས་སོགས་གང་དགོས་ཅི་ཡོད་འདུས་ཡོད་པ་དང་དེས་མི་རྣམས་ཀྱི་ཤེས་རྒྱ་དང་མཐོང་རྒྱ་རྒྱ་བསྐྱེད་ཐུབ་པ་

སོགས་བསྟན་ཡོད་།

   ཁག་བཞི་པར་པྰ་ལགས་ཀྱི་བཀའ་མོལ་ལས་ངོ་མཚར་ཆེ་བའི་དྲ་རྒྱའི་འཇིག་རྟེན་ལ་ཡིད་སྨོན་སྐྱེས་ནས་དྲ་རྒྱ་ཞེས་པའི་

གྲོགས་པོ་གསར་པ་འདིར་སྔར་བས་དགའ་རུ་ཕྱིན་པ་མ་ཟད་དེར་བཞུགས་འདོད་ཀྱི་འདུན་པ་དབང་མེད་དུ་སྐྱེས་པ་བསྟན་།

 སྦྱང་གཞི་   ཤོག་གྲངས་  137 — 2

༢༣.  ས་བོན་གྱི་སྟོབས་ཤུགས་
དང་པོ་  སློབ་ཁྲིད་དམིགས་ཡུལ་དང་རེ་འདུན་  — སློབ་ཚན་དེ་བསླབ་པ་བརྒྱུད་སློབ་ཚན་ནང་གི་ཚིག་དོན་དང་

བརྗོད་བྱའི་ནང་དོན་རྟོགས་དགོས་པ་མ་ཟད་ས་བོན་གྱི་སྟོབས་ཤུགས་ནི་སྐྱེ་སྟོབས་ཤིག་ཡིན་པ་དང་འདི་འདྲའི་སྐྱེ་སྟོབས་ནི་
བཟློག་ཐབས་མེད་པ་ཞིག་ཡིན་པ་ཤེས་དགོས་།

གཉིས་   སློབ་ཁྲིད་དཀའ་གནད་དང་གཙོ་གནད་  — སློབ་མས་ས་བོན་གྱི་སྟོབས་ཤུགས་ནི་སྐྱེ་སྟོབས་ལྡན་པ་ཞིག་ཡིན་པ་དང་
སྐྱེ་སྟོབས་དེ་ནི་བཟློག་ཐབས་མེད་པ་ཞིག་ཡིན་པ་ཤེས་དགོས་།

ཚོགས་ཐེངས་དང་པོ་
སློབ་ཁྲིད་ནང་དོན་       —   སློབ་མས་སློབ་ཚན་ཞིབ་པར་ཀློག་རྒྱུ་དང་མིང་ཚིག་གསར་པར་འགྲེལ་པ་བྱ་རྒྱུ་།སྔོན་ལ་སློབ་མ་
རྣམས་ཀྱིས་སློབ་ཚན་ནན་ཏན་ངང་ཀློག་དགོས་པ་དང་དགེ་རྒན་ནས་སྐབས་འཕྲལ་ཚིག་སྔ་ཕྱི་འབྲེལ་ཆགས་མིན་ལ་མཛུབ་ཁྲིད་བྱ་རྒྱུ་
ལྷུ་ →ལུས་སོགས་ཀྱི་ཡན་ལག་དང་དུམ་བུའི་མིང་།    ཟུག་ → རྩ་བ་གཏིང་རིང་དུ་འཛུལ་བའམ་ཟུག་པ་།

ལྡེམ་ཤུགས་→མཉེན་ཤིང་གཡོ་བའི་ཤུགས་ཚད་ལ་གོ་།  གཤིན་པོ་→ས་ཞིང་སོགས་ཀྱི་ས་གཤིས་ཧ་ཅང་བཟང་བའི་དོན་།
དཔའ་ངར་ཞུམ་མེད་ → བློ་སྟོབས་མི་ཉམས་པའི་དོན།   རྩྭ་ཉག་མ་གཅིག་ → རྩྭ་རྐང་གཅིག་།

འགྲན་ཟླ་བྲལ་བ་ → དོ་ཟླ་བྲལ་བ་།   འགོག་ནུས་ → ཕ་རོལ་པོའི་གནོད་པ་འགོག་པར་བྱེད་པའི་ནུས་པ་།

འགལ་རྐྱེན་ →  རྐྱེན་ངན་པའམ་མི་མཐུན་པའི་དོན་། 
སྦྱང་གཞི་  གོང་གསལ་མིང་འགྲེལ་རྣམས་ཇེངས་གཅིག་འབྲི་དགོས་།

ཚོགས་ཐེངས་  ༢ — ༣

སློབ་ཁྲིད་ནང་དོན་   —   སློབ་ཚན་ལ་དབྱེ་ཞིབ་བྱ་རྒྱུ་།

སློབ་ཚན་འདིར་ས་བོན་གྱི་སྟོབས་ཤུགས་དཔེར་བཀོད་དེ་སྐྱེ་སྟོབས་ནི་གང་གི་ཀྱང་བཟློག་མི་ནུས་པ་དེ་བརྒྱུད་ནས་མི་རྣམས་ལ་

རང་གི་སྟོབས་ཤུགས་མཐོང་དགོས་པ་དང་རང་གི་སྟོབས་ཤུགས་ལ་ཡིད་ཆེས་བྱས་ནས་དགྲ་དང་འཐབ་རྩོད་རྒྱུན་འཁྱོངས་བྱས་ན་མཐར་ཐུག་རྒྱལ་

ཁ་ལེན་ཐུབ་པའི་སྐུལ་མ་དང་གསལ་འདེབས་བྱ་རྒྱུ་ཡིན་།

  སློབ་ཚན་གྱི་ནང་དོན་ཁག་བཞི་རུ་དབྱེ་ཡོད་དེ་

   ཁག་དང་པོའི་ནང་འཛམ་གླིང་ཐོག་གི་སྟོབས་ཤུགས་ཆེ་ཤོས་ནི་རྩི་ཤིང་གི་ས་བོན་ཡིན་པ་ངོ་སྤྲོད་བྱས་ཡོད་།

   ཁག་གཉིས་པའི་ནང་ས་བོན་ལ་མྱུ་གུ་འབུས་པའི་སྐབས་ཀྱིསསྟོབས་ཤུགས་ཀྱིས་སྲ་ཞིང་མཁྲེགས་པའི་མིའི་ཀླད་རུས་ཁ་ཕྱེ་ཐུབ་པའི་དོན་ངོ་མ་

དཔེར་དྲངས་ཏེ་ས་བོན་གྱི་སྟོབས་ཤུགས་ཡ་མཚན་ཆེ་བ་དེ་ཆེས་འབུར་ཐོན་གྱི་གསལ་བཤད་བྱས་ཡོད་།

 ཁག་གསུམ་པར་རྩོམ་པ་པོས་རྩྭ་ཕྲན་གྱིས་ཞུམ་པ་མེད་པའི་སྒོ་ནས་རྡོ་ལེབ་ཀྱི་སྟེང་འོག་བསྒྱུར་ཏེ་མྱུ་གུ་ས་ཁར་ཐོན་པའི་དོན་

དངོས་དྲངས་ནས་ས་བོན་གྱི་བཟློག་ཐབས་མེད་པའི་སྟོབས་ཤུགས་ཡིན་པ་བཤད་ཡོད་།

    ཁག་བཞི་པར་ས་བོན་གྱི་སྟོབས་ཤུགས་ནི་མིག་གིས་མཐོང་རྒྱུ་མེད་པའི་སྐྱེ་སྟོབས་ཤིག་ཡིན་པ་བསྟན་ཡོད་།
སྦྱང་གཞི་  ཤོག་གྲངས་  141 — 2

༢༤. ※ བ་དམ་ ※
སློབ་ཚན་འདིར་རྩོམ་པ་པོས་དངོས་པོར་བརྟེན་ནས་གང་ཟག་མཚོན་པའི་ཐབས་ལ་བརྟེན་ནས་བྷ་དམ་གྱི་གཞན་ལ་

མཛེས་ཉམས་མི་སྟོན་པར་སྨིན་པའི་དུས་སུའང་རྩ་བ་བསྔོགས་ན་མ་གཏོགས་འབྲས་བུ་ཡོད་མེད་མི་ཤེས་པའི་ཁྱད་ཆོས་བྲིས་ནས་
ཤུགས་ནས་མི་ཞིག་གི་ངོས་ན་སབཤད་ན་གཞན་ལ་མཛེས་ཉམས་ཁོ་ན་སྟོན་པ་ལས་གཞན་ལ་ཕན་པ་སྒྲུབ་མཁན་ཞིག་བྱེད་
དགོས་པ་ཤེས་དགོས་།
མིང་འགྲེལ་ 

བ་དམ་ → ལོ་གཅིག་ཐེངས་གཅིག་སྨིན་པའི་སྲན་མའི་རིགས་ཀྱི་བྱེ་བྲག་ཅིག་།

བསྔོགས་ → བརྐོས་པའི་དོན་།     སྤྱིལ་བུ་ →རྩྱ་དང་རྩི་ཤིང་ལས་བཟོས་པའི་ཁང་ཆུང་།  

 གོ་ཆོད་→ དགོས་དོན་སྒྲུབ་ཐུབ་པའམ་ཕན་ཐོགས་པར་གོ་།

སེམས་གཏམ་ → སེམས་གཏིང་ནས་བཤད་པའི་གཞན་ཕན་གྱི་སྐད་ཆའི་མིང་།

སྦྱང་གཞི་   ཚིག་འདེམ་འཇུག་བྱས་ནས་རྗེས་བརྗོད་པ་བཟོ་དགོས་། 

